
YANGI O‘ZBEKISTON
Ijtimoiy-siyosiy gazeta

Milliy tiklanishdan — milliy yuksalish sari

№ 33 (1632), 2026-yil 18-fevral, chorshanba

2020-yil 25-yanvardan chiqa boshlagan

www.yuz.uz yuz.uznews yuz.uz_news yuz.uz_newsyuz_official

Davomi 2-betda

Davomi 3-betda

Mazkur dasturlar ilgʻor xorijiy tajriba, 
zamonaviy boshqaruv standartlari va milliy 
taraqqiyot ehtiyojlari asosida mutlaqo yangi 
yondashuv ruhida ishlab chiqilgani bilan 
ahamiyatlidir. Ularda davlat siyosatining 
joriy yil uchun belgilab berilgan ustuvor 
yoʻnalishlari, aniq maqsadli koʻrsatkichlari 

va ularga erishishning puxta oʻylangan 
mexanizmlari mujassam. Eng muhimi, ushbu 
hujjatlar mahallaga shunchaki ijtimoiy institut 
sifatida emas, balki taraqqiyotning tayanch 
nuqtasi sifatida qaralayotganidan dalolat.

Oʻzbekiston bilan Buyuk Britaniya 
oʻrtasidagi oʻzaro manfaatli sheriklikni, birinchi 
navbatda, savdo-iqtisodiy sohada yanada 
kengaytirish masalalari muhokama qilindi.

Siyosiy muloqot jadal rivojlanayotgani, 
barcha darajalarda almashinuvlar faol davom 
etayotgani taʼkidlandi. Xavfsizlik sohasida 
samarali hamkorlik yoʻlga qoʻyildi.

Keyingi 5 yilda tovar ayirboshlash 2 baravar 
oshdi. London fond birjasida Oʻzbekistonning 15 
milliard dollardan ortiq qiymatdagi suveren va 
korporativ obligatsiyalari joylashtirildi. Oʻtgan 
yili Qoʻshma iqtisodiy qoʻmita mexanizmi ishga 
tushdi.

Britaniyalik hamkorlar bilan birgalikda 
Prezident maktablari tashkil etildi va 
uchta qoʻshma universitet muvaffaqiyatli 
faoliyat yuritmoqda. Oʻzbekistonga tashrif 
buyurayotgan britaniyalik sayyohlarning soni 
ortib bormoqda.

Suhbat davomida energetika, moliya, 
geologiya, transport, kimyo, farmatsevtika, fan 
va taʼlim sohalarida yangi loyihalarni ilgari 
surish muhimligi taʼkidlandi.

Shuningdek, mintaqaviy va global 
ahamiyatga molik dolzarb masalalar yuzasidan 
ham fikr almashildi.

Uchrashuv yakunida koʻp qirrali hamkorlikni 
yanada rivojlantirish boʻyicha qoʻshma “yoʻl 
xaritasi”ni qabul qilishga kelishib olindi.

OʻzA

Oʻzbekiston Respublikasi Prezidenti Shavkat Mirziyoyev 17-fevral kuni amaliy tashrif bilan 
mamlakatimizda boʻlib turgan Buyuk Britaniyaning Markaziy Osiyo va Ozarbayjon boʻyicha savdo 

vakili lord Jon Olderdaysni qabul qildi.

O‘ZARO MANFAATLI SHERIKLIKNI YANADA 
KENGAYTIRISH MASALALARI MUHOKAMA QILINDI

IPAKCHILIK SOHASI ZAMONAVIY YONDASHUVLAR 
ASOSIDA RIVOJLANTIRILADI

Mamlakatimizda ipakchilik va pillachilik 
aholini daromadli ish bilan taʼminlash, 
qishloq joylarda bandlikni oshirish hamda 
eksport salohiyatini kengaytirishda muhim 
oʻrin tutadi. Lekin ozuqa bazasidan boshlab, 
pillani chuqur qayta ishlashgacha boʻlgan 
barcha jarayonlarda toʻplanib qolgan 
muammolar soha salohiyatini toʻliq ishga 
solishga toʻsqinlik qilmoqda.

Xususan, ipak qurti urugʻining salmoqli qismi 
import hisobiga toʻgʻri kelmoqda. Mahalliy 
urugʻdan foydalanish darajasini 2030-yilgacha 
75 foizga yetkazish imkoni borligi, buning uchun 
naslli urugʻchilik stansiyalari faoliyatini tiklash 
zarurligi qayd etildi.

Taqdimotda Fargʻona va Xorazm 
viloyatlaridagi naslli urugʻchilik stansiyalarida 
elita urugʻlar tayyorlashni yoʻlga qoʻyish, 
mavjud 10 ta ipak qurti urugʻchilik 
korxonasiga qoʻshimcha joriy yilda Buxoro va 
Namanganda 2 ta yangi urugʻchilik korxonasini, 
2027-2029-yillarda Toshkent, Jizzax, Samarqand 
va Surxondaryo viloyatlarida 4 ta yangi korxona 
tashkil etish rejalari haqida axborot berildi.

Naslchilik va urugʻchilik korxonalarini 
qoʻllab-quvvatlash maqsadida ularga xorijiy 
malakali mutaxassislarni jalb qilish, mavsumiy 

ishchilar mehnatiga haq toʻlash xarajatining 
yarmini qoplab berish hamda ularning faoliyatini 
daromad va ijtimoiy soliq obyekti sifatida 
hisoblamaslik taklif etildi.

Pilla sifatini oshirish uchun ozuqa bazasini 
yaxshilash zarurligi koʻrsatib oʻtildi.

Ozuqa bazasini 2026-2030-yillarda 
bosqichma-bosqich kengaytirish rejalashtirilgan. 
Jumladan, 8 ming gektarda yangi tutzorlar barpo 
qilish, 41,5 ming gektar maydonda yakka qator 
tut koʻchatlarini ekish, 15 ming gektardagi 
tutzorlarni rekonstruksiya qilish nazarda tutilgan. 
Buning natijasida 2030-yilga qadar 200 millionta 
tut koʻchatlari ekilishi va ozuqa bazasi 30 foizga 
oshishi kutilmoqda.

Pilla yetishtirish hajmlari ozuqa bazasini 
tahlil qilish asosida prognozlashtiriladi. Xususan, 
2026-yilda 30 ming tonna, 2030-yilga borib 
36 ming tonna pilla yetishtirishga chiqish reja 
qilinmoqda.

Sohadagi ishlar yangi tizim asosida tashkil 
etiladi. “Oʻzbekipaksanoat” uyushmasi, viloyat 
va tuman “Agropilla” tuzilmalari, ipakchilik 
klasterlari oʻzaro muvofiqlashgan tarzda ish 
yuritib, yangi tutzorlarni tashkil etishdan tortib, 
yetishtirilgan pillani sotib olishgacha boʻlgan 
barcha bosqichlarda fermerlar, kasanachilar va 

qurt boquvchilar ishini tashkil etadi hamda ularga 
koʻmaklashadi.

Kam daromadli, ijtimoiy reyestrga kiritilgan 
oilalarni pillachilikka jalb etish va ularni qoʻllab-
quvvatlashga alohida eʼtibor qaratiladi. Jumladan, 
joriy yildan boshlab “mahalla yettiligi” orqali 
aholiga 1 kilogramm pilla qiymatining 35 foizi 
miqdorida subsidiya, parvarishlash jihozlari va 
uskunalar xaridiga 20 million soʻmgacha ssuda 
ajratish yoʻlga qoʻyiladi.

Pillachilikda sanoat usulini kengaytirish 
muhim vazifa sifatida belgilandi. Hozirda 
pillaning asosiy qismi xonadon sharoitida 
yetishtirilayotgani qayd etilar ekan, maxsus 
qurtxonalar tashkil etish orqali hajm va sifat 
barqarorligini taʼminlash mumkinligi taʼkidlandi. 
Klasterlar tomonidan qurtxonalarni qurish va 
ishga tushirishni ragʻbatlantirish, shu jumladan, 
qurtxonalarni yer va mol-mulk soligʻidan 2029-
yil 1-yanvarga qadar ozod qilish taklif qilindi.

Eksport va qoʻshilgan qiymatni oshirish 
masalalariga ham alohida eʼtibor qaratildi.

Ayni paytda mahalliy pilladan yuqori sifatli 
xom ipak olish va uni qayta ishlash ulushi 
pastligicha qolayotgani qayd etildi. Sifatni 
oshirish va chuqur qayta ishlashni kengaytirish 
hisobiga eksport tushumlarini 250 million 

dollargacha oshirish mumkinligi koʻrsatib oʻtildi. 
Jumladan, 2030-yilga qadar umumiy qiymati 
200 million dollarlik 21 ta investitsiya loyihasini 
amalga oshirish xom ipakni qayta ishlash hajmini 
3 ming tonna va darajasini 75 foizga yetkazib, 
18,5 million pogon metr ipak mato ishlab 
chiqarish imkonini beradi.

Eksportda tayyor mahsulot ulushini oshirish, 
yangi bozorlarni oʻzlashtirish, milliy brendlarni 
shakllantirish va qoʻllab-quvvatlash chora-
tadbirlari belgilab olindi.

Sohaga raqamli texnologiyalarni keng joriy 
qilish zarurligi qayd etildi. Ozuqa bazasining 
hisobi, korxonalar reyestri, sohadagi hisobotlar 
va hisob-kitoblarni elektron shaklda yuritish, 
urugʻlik va pilla xomashyosi hajmlari, pilla qabul 
qilish punktlarini real vaqt rejimida monitoring 
qilish jarayonlarini qamrab olgan yagona axborot 
tizimi ishlab chiqilishi belgilandi.

Prezidentimiz ipakchilikni rivojlantirish 
boʻyicha takliflarni maʼqullab, ozuqa bazasini 
mustahkamlash, mahalliy urugʻchilikni 
kengaytirish, sanoat usulini joriy etish va 
tayyor mahsulot ulushini oshirish boʻyicha 
mutasaddilarga topshiriqlar berdi.

 OʻzA

Prezident Shavkat Mirziyoyev ipakchilik sohasini rivojlantirish chora-tadbirlari 
yuzasidan taqdimot bilan tanishdi.

O‘ZBEKISTON PREZIDENTI 
AQSHGA JO‘NAB KETDI

IKKI TOMONLAMA 
MUNOSABATLAR 

MUSTAHKAMLANMOQDA

Kengashning birinchi sammiti AQSH 
Tinchlik institutida boʻlib oʻtadi hamda 
Gʻazo sektorini tiklash, unga gumanitar 
yordam koʻrsatish, ushbu mintaqada 
tinchlik va barqarorlikni taʼminlash 
masalalariga bagʻishlanadi.

Oʻzbekiston yetakchisi tashrifning 
ishbilarmonlik dasturi doirasida 
Amerikaning yetakchi kompaniyalari va 
moliya institutlari rahbarlari ishtirokidagi 
strategik loyihalar taqdimoti hamda 

iqtisodiy sohaga oid ikki tomonlama 
hujjatlarni imzolash marosimida ishtirok 
etishi ham koʻzda tutilgan.

Eslatib oʻtamiz, Tinchlik kengashi 
AQSH Prezidenti Donald Trampning 
tashabbusi bilan tashkil etilgan. Oʻzbekiston 
joriy yil yanvar oyida Shveytsariyaning 
Davos shahrida unga taʼsischi davlat 
sifatida qoʻshildi.

OʻzA

Oʻzbekiston Respublikasi Prezidenti Shavkat Mirziyoyev 
Amerika Qoʻshma Shtatlari Prezidenti Donald Trampning taklifiga 

binoan 17-19-fevral kunlari Tinchlik kengashining dastlabki 
yigʻilishida ishtirok etish uchun amaliy tashrif bilan ushbu 

mamlakatga joʻnab ketdi.

OʻZBEKISTON VA AQSH:

Oʻzbek diasporasi AQSHda oʻzining 
iqtisodiy ishtirokini mustahkamlamoqda, 
milliy anʼanalarni saqlaydigan, vatanidagi 
ijtimoiy tashabbuslarni qoʻllab-
quvvatlaydigan va xalqimizning boy 
madaniy merosini targʻib qilish orqali ikki 
mamlakat oʻrtasidagi oʻzaro tushunishni 
yaxshilashga hissa qoʻshadigan loyihalarni 
amalga oshirmoqda. Bu voqealar, oʻz 
navbatida, davlatlar oʻrtasidagi boʻlajak 

rasmiy uchrashuvlar uchun ijobiy kontekstni 
shakllantiradi.

AQSHda oʻzbek diasporasining faol 
ishtirokiga yangi milliy savdo markazining 
ochilishi misol boʻla oladi. Amerikaning 
Pensilvaniya shtatidagi Filadelfiya shahrida 
“Asr” oʻzbek supermarketining rasmiy 
ochilish marosimi boʻlib oʻtdi.

Muntazamlik kasb etgan Oʻzbekiston – AQSH 
siyosiy aloqalari iqtisodiy, madaniy-gumanitar va boshqa 

koʻplab sohalardagi ikki tomonlama hamkorlikni 
faollashtirishga xizmat qilmoqda.

MAHALLA – 
YANGI  O‘ZBEKISTONNING  YURAGI

Prezidentimiz shu yil 16-fevral kuni “Mahallani rivojlantirish va 
jamiyatni yuksaltirish” yilida ustuvor yoʻnalishlar boʻyicha islohotlar 

dasturlari va “Oʻzbekiston — 2030” strategiyasini amalga oshirish 
boʻyicha davlat dasturi toʻgʻrisida”gi farmonni imzoladi. Ushbu tarixiy 

hujjat bilan Mahalla infratuzilmasini yanada takomillashtirish va ularga 
Yangi Oʻzbekiston qiyofasini olib kirish boʻyicha ustuvor islohotlar 

dasturi ham tasdiqlandi.
Mamlakatimizda keyingi yillarda IJTIMOIY DAVLAT 

TAMOYILI asosida yoʻlga qoʻyilgan mehrli siyosat tom 
maʼnoda hayotiy ifodasini topmoqda, xalqimiz mehrini qozonmoqda. Bu 

xalqparvar siyosat namunasi, ayniqsa, Ramazon oyida yanada yorqin 
namoyon boʻlib, mehr-oqibat rishtalarini mustahkamlashga xizmat 

qilayotgani bor gap.

Prezidentimiz tashabbusi bilan Ramazon oyida 
700 MINGTA OILAGA MODDIY YORDAM KOʻRSATILADI. 

Shuningdek, 6 MING FUQARONING DAVOLANISHI VA ZARUR 
JARROHLIK AMALIYOTLARINI OʻTKAZISH BILAN 

BOGʻLIQ XARAJATLAR QOPLAB BERILADI.
 

RAMAZON — XAYR-U SAXOVAT, MEHR-U MURUVVAT OYI
Bu yil ham shunday boʻldi. Prezidentimiz 

“RAMAZON — MEHR-MURUVVAT, AHILLIK VA SHUKRONALIK 
OYI”da yurtimizda inson qadrini yanada ulugʻlash, aholini ijtimoiy himoya qilish va 

adolatli jamiyat barpo etishga qaratilgan tadbirlarni amalga oshirish maqsadida “Vaqf” 
xayriya jamoat fondiga 750 MILLIARD SOʻM hamda Ijtimoiy himoya milliy 
agentligi orqali 300 MILLIARD SOʻM ajratilishi boʻyicha koʻrsatma berdi.

“Asr” supermarketining ochilishi Nyu-Yorkda faoliyat yuritayotgan 
“Tashkent” oʻzbek supermarketlar tarmogʻi singari AQSHdagi milliy savdo infratuzilmasining 

muhim boʻlagiga aylandi.

2026-yil 18-fevral, 33-son

YANGI O‘ZBEKISTON

Boshlanishi 1-betda

Bagʻdod tumanidagi “Chekxitoy” mahalla 
fuqarolar yigʻinida Zarbdor tajribasi 
boʻyicha Toshkent — Oʻsh xalqaro 
avtomagistralining bir kilometr qismida 
90 ta savdo va xizmat koʻrsatish obyekti 
bunyod etildi. Xalqaro ahamiyatdagi bu 
yoʻl aholi va transport qatnovi uchun 
juda qulay. Bu yerda oziq-ovqat, xoʻjalik 
mollari doʻkonlari, avtomobillarga texnik 
xizmat koʻrsatish, umumiy ovqatlanish 
shoxobchalari ishga tushirilib,180 dan 
ortiq yangi ish oʻrni yaratildi. 

Ushbu loyiha Filadelfiyadagi oʻzbek 
diasporasi vakillari tomonidan amalga oshirildi. 
Tantanali tadbirda oʻzbek jamoatchiligi bilan 
bir qatorda turk, falastin, afgʻon, rus va ukrain 
diasporalari vakillari ham ishtirok etdi. 

“Asr” supermarketining ochilishi Nyu-
Yorkda faoliyat yuritayotgan “Tashkent” 
oʻzbek supermarketlar tarmogʻi singari 
AQSHdagi milliy savdo infratuzilmasining 
muhim boʻlagiga aylandi. Filadelfiyadagi yangi 
markaz keng turdagi mahsulotlarni, jumladan, 
Oʻzbekistondan import qilingan tovarlarni 
taklif etmoqda.

Supermarketda nafaqat savdo qilish, balki 
milliy pazandachilik anʼanalarini saqlab 
qolish uchun ham barcha sharoitlar yaratilgan. 
Bu yerda goʻshtni halol usulda nimtalash, 
oʻzbek milliy taomlarini tayyorlash uchun 
maxsus xonalar hamda tashrif buyuruvchilar 
tayyor mahsulotlarni tanovul qilishi mumkin 
boʻlgan umumiy ovqatlanish joylari tashkil 
etilgan. Mahsulotlarning yuqori sifati va 
talablarga mosligi turli millat vakillari 
boʻlgan xaridorlarning doimiy qiziqishini 
taʼminlamoqda.

Ochilish marosimi karnay-surnay ansambli 
va raqs jamoasining chiqishlari bilan davom 
etdi. Tadbirda soʻzga chiqqan jamoatchilik 
vakillari va mamlakatimiz diplomatlari bu 
kabi tashabbuslarning xorijda Oʻzbekistonning 
ijobiy qiyofasini mustahkamlashdagi 
ahamiyatini alohida qayd etdi.

Iqtisodiy faollikdan tashqari, AQSHdagi 
oʻzbek diasporasi vatanni qoʻllab-quvvatlashga 
qaratilgan ijtimoiy loyihalarda ham faol 
ishtirok etmoqda. Jumladan, jamoatchilik 
faoli Otabek Mahkamov tashabbusi hamda 
AQSHdagi oʻzbek diasporasining faolligi bilan 
Nyu-Yorkda Toshkent shahrida joylashgan 
U. Qurbonov nomidagi Respublika bolalar 
ruhiy-asab kasalliklari shifoxonasiga yordam 
koʻrsatish maqsadida insonparvarlik aksiyasi 
tashkil etildi.

Ushbu tashabbus doirasida diaspora 
vakillari ixtisoslashtirilgan tibbiy yordamga 
muhtoj bolalarni qoʻllab-quvvatlash maqsadida 

Joriy yil 16-fevral kuni Oʻzbekiston 
Respublikasi Prezidenti tomonidan ijtimoiy-
maʼnaviy hayotimizdagi oʻrni va ahamiyati 
tobora ortib borayotgan Ramazon oyini munosib 
kutib olish va yuqori saviyada oʻtkazish, diniy-
maʼrifiy, madaniy qadriyatlarimizni asrab-
avaylash va ulugʻlash maqsadida “Muborak 
Ramazon oyini munosib tarzda oʻtkazish 
toʻgʻrisida”gi qaror qabul qilindi.

Darhaqiqat, keyingi yillarda mamlakatimizda 
inson qadri, huquq va manfaatlarini taʼminlash, 
jamiyatimizda tinchlik, doʻstlik va hamjihatlik 
muhitini mustahkamlash, aholi, ayniqsa, 
ehtiyojmand toifalarni ijtimoiy himoya qilish 
borasidagi keng koʻlamli islohotlarimiz tufayli 
muqaddas islom dinining insonparvarlik 
mohiyati, oʻzaro ahillik, saxovat va shukronalik 
gʻoyalarini oʻzida mujassam etgan muborak 
Ramazon oyi xalqimiz qalbiga yanada yaqin va 
moʻtabar ayyomga aylanmoqda.

Bu yil muborak Ramazon oyining 
boshlanishi 19-fevral kuniga toʻgʻri keldi va 
hujjatga koʻra, u “Ramazon — mehr-muruvvat, 
ahillik va shukronalik oyi” degan ezgu gʻoya 
asosida oʻtishi belgilandi. Bu bejiz emas, albatta. 
Zero, Ramazon saxovat oyi hamdir. Bu oyda 
qilingan xayr-u ehsonlarga Alloh taolo ulkan 
ajr-savoblarni beradi. Hazrati Paygʻambarimiz 
sollallohu alayhi vasallam bu muborak oyda 
boshqa oylarga qaraganda yanada saxiylik 
fazilatlarini namoyon qilganlar. Shuning uchun 

Butun hayoti va mehnat faoliyatini 
mamlakatimiz taʼlim sohasi taraqqiyotiga 
bagʻishlagan fidoyi ustoz, qishloq xoʻjaligi 
fanlari nomzodi, oliy taʼlim aʼlochisi Karim 
Oybekovich Egamqulov 87 yoshida vafot 
etdi.

Karim Egamqulov 1939-yil 5-mayda 
Sirdaryo viloyatining Guliston tumanida 
tugʻildi. 1964-yilda Toshkent davlat 
pedagogika instituti (hozirgi Nizomiy 
nomidagi Oʻzbekiston milliy pedagogika 
universiteti)ni tugatib, shu dargohda katta 
laborant boʻlib ish boshladi. Soʻngra 
ushbu institut aspiranturasida tahsil oldi va 
nomzodlik dissertatsiyasini himoya qildi.

1969-1972-yillarda Sirdaryo viloyati 
“Bilim” jamiyati masʼul kotibi sifatida ishlab, 
xalqimizga ziyo va maʼrifat ulashishga 
munosib hissa qoʻshdi.

1972-1975-yillarda Sirdaryo davlat 
pedagogika instituti prorektori vazifasida 
samarali faoliyat yuritib, oʻzining 
yetakchilik salohiyatini, tashkilotchilik va 
tashabbuskorlik fazilatlarini namoyon etdi.

QISHLOQ XOʻJALIGI 
FANLARI NOMZODI, 

OLIY TAʼLIM AʼLOCHISI 
KARIM OYBEKOVICH EGAMQULOV

1975-1987-yillarda Toshkent irrigatsiya 
va qishloq xoʻjaligini mexanizatsiyalashtirish 
muhandislari institutining Yangiyer 
filiali direktori lavozimida xizmat qilib, 
respublikamizda soha uchun yuqori malakali 
kadrlarni tayyorlash ishlarida fidoyilik 
koʻrsatib mehnat qildi.

Karim Egamqulov ilmni amaliyot bilan 
bogʻlab, xususan, qishloq va suv xoʻjaligi 
taʼlimini va amaliyotini rivojlantirish 
borasida oʻziga xos tajriba maktabini yaratdi.

Irrigatsiya va qishloq xoʻjaligi sohasiga 
oid 20 dan ortiq oʻquv-uslubiy qoʻllanmalar 
va darsliklar muallifi sifatida tanildi.

Tajribali va ilgʻor pedagog Toshkent 
irrigatsiya va qishloq xoʻjaligini 
mexanizatsiyalashtirish muhandislari 
institutining malaka oshirish fakulteti 
dekani, tuproqshunoslik kafedrasi 
mudiri, Sirdaryo viloyati hisobchilarni 
qayta tayyorlash oʻquv markazi direktori 
vazifalarida ham samarali mehnat qilib, 
respublikamiz irrigatsiya va qishloq 
xoʻjaligi sohasi vakillarining amaliy bilim 
hamda koʻnikmalarini mustahkamlash, 
ularni zamonaviy ilm-fan yutuqlari bilan 
tanishtirish ishlarini samarali tashkil etdi.

Soʻnggi yillarda ulugʻ yoshda boʻlishiga 
qaramasdan, fidoyi jamoatchi, katta hayot 
tajribasiga ega oqsoqol sifatida yurtimizda 
amalga oshirilayotgan islohotlar, qishloq 
va mahallalarni obod etish, aholi turmush 
sharoitini yaxshilashga qaratilgan ezgu ishlar 
samarasini targʻib qilib keldi. Oʻzining dono 
maslahatlari bilan yoshlarimizni ona Vatanga 
muhabbat va sadoqat, milliy va umuminsoniy 
qadriyatlarga hurmat ruhida tarbiyalash 
yoʻlidagi ishlarga bosh-qosh boʻldi.

Yuksak salohiyatli olim, yoshlarning 
mehribon ustozi, kamtarin inson Karim 
Egamqulovning xotirasi qalblarimizda 
hamisha saqlanib qoladi.

SH. MIRZIYOYEV, T. NORBOYEVA, N. ISMOILOV,
A. ARIPOV, S. TURDIYEV, E. TURDIMOV

IKKI TOMONLAMA MUNOSABATLAR 
MUSTAHKAMLANMOQDA

FAYZ-U BARAKA, AHILLIK VA 
SHUKRONALIK OYI

OʻZBEKISTON VA AQSH:

birlashdi. Yigʻilgan mablagʻ hisobidan 
zamonaviy tibbiy asbob-uskunalar, diagnostika 
va reabilitatsiya muolajalarini oʻtkazish 
uchun jihozlar, maxsus shifobaxsh oziq-ovqat 
mahsulotlari xarid qilindi.

Yuborilgan uskunalar allaqachon tibbiyot 
muassasasiga yetkazilgan va shifokorlarning 
amaliy faoliyatida qoʻllanmoqda. Bu nevrologik 
va psixonevrologik kasalliklarga chalingan 
bolalarga koʻrsatilayotgan yordam sifatini 
oshirish imkonini beradi.

Ushbu insonparvarl ik  aksiyasi 
Oʻzbekistonning Nyu-York shahridagi 
bosh konsulxonasi ishtirokida amalga 
oshirildi va xorijdagi vatandoshlarimizning 
birdamligi, ularning sogʻliqni saqlash tizimini 
rivojlantirishga hissa qoʻshishga samimiy 
intilishining yana bir namunasi boʻldi. 

Oʻzbekiston elchixonasi va bosh 
konsulligining rasmiy yoʻnalishi boʻyicha 
ham, xalq diplomatiyasi imkoniyatlari orqali 
ham jadal aloqalar madaniy sohada samara 
bermoqda. Elchi Furqat Siddiqov AQSH Osiyo 
sanʼati milliy muzeyi direktori Cheyz Robinson 
bilan uchrashuvda shular haqida batafsil suhbat 
qilgan.

Uchrashuvdan koʻzlangan asosiy maqsad 
Oʻzbekiston va Amerika Qoʻshma Shtatlari 
oʻrtasidagi madaniy hamkorlikning bugungi 

holati va istiqbollari yuzasidan fikr almashish 
boʻldi. Shu bilan birga, muzeylar sohasida 
qoʻshma dasturlar, akademik tashabbuslar va 
professional almashinuvlarni amalga oshirish 
imkoniyatlari muhokama qilindi.

Suhbat chogʻida Cheyz Robinson 
Oʻzbekiston xalqini Prezident Shavkat 
Mirziyoyev tashabbusi bilan tashkil etilgan 
Islom sivilizatsiyasi markazining bunyod 
etilishi bilan tabrikladi. Uning taʼkidlashicha, 
islom Yaqin Sharqda paydo boʻlganiga qaramay, 
dinning jahon sivilizatsiyasi tarixida muhim 
bosqich boʻlgan ilmiy va madaniy ravnaqi koʻp 
jihatdan Markaziy Osiyo, jumladan, hozirgi 
Oʻzbekiston hududi bilan bogʻliq.

Uning fikricha, mamlakatdagi keng 
koʻlamli islohotlarni madaniy va intellektual 
uygʻonishning yangi bosqichi sifatida koʻrish 
mumkin.

Tomonlar madaniy merosni asrab-avaylash 
va ommalashtirish, ikki mamlakat muzeylari 
oʻrtasidagi institutsional hamkorlikni 
mustahkamlash, qoʻshma koʻrgazmalar, ilmiy 
tadqiqotlar va mutaxassislar almashinuvini 
tashkil etish masalalarini koʻrib chiqdi.

Joriy yilda AQSH mustaqilligining 250 
yilligi munosabati bilan muzey direktori 
elchixona bilan hamkorlikda oʻzbek madaniyati 
va mamlakatning sayyohlik salohiyatini 

ommalashtirishga bagʻishlangan dasturlarni 
amalga oshirishga tayyorligini bildirdi.

Oʻzbekiston muzeylari bilan toʻgʻridan 
toʻgʻri hamkorlikni yoʻlga qoʻyish 
istiqbollariga alohida eʼtibor qaratildi. Cheyz 
Robinson barqaror va uzoq muddatli sheriklikni 
shakllantirish maqsadida respublikaning 
tegishli muzey muassasalari bilan oʻzaro 
anglashuv memorandumlarini imzolash ustuvor 
vazifalardan biri ekanini taʼkidladi.

Uchrashuv yakunida tomonlar “Smithsonian 
Magazine” jurnalining Oʻzbekiston madaniyati 
va tarixiy merosiga bagʻishlangan maxsus 
sonini tayyorlash va nashr etish boʻyicha amaliy 
chora-tadbirlarni ishlab chiqishga kelishib oldi.

Bundan tashqari, Cheyz Robinson 
elchixona bilan hamkorlikda Oʻzbekistonga 
rejalashtirilgan safar haqida maʼlumot 
berdi. Safar doirasida yurtimizning boy 
madaniy merosi, tarixiy shaharlari, meʼmoriy 
obidalari, zamonaviy shaharsozlik yutuqlari 
bilan tanishish niyatida ekanini aytib, milliy 
taomlarga qiziqish bildirdi. 

Mamlakatlar oʻrtasidagi madaniy hamkorlik 
musiqa yoʻnalishida ham oʻz ifodasini 
topmoqda. Oʻzbekistonlik pianinochi Behzod 
Abduraimov ilk bor AQSHdagi mashhur 
Kennedi-Tramp nomidagi sanʼat markazida 
Amerika milliy simfonik orkestri va uning 
bosh dirijyori — italiyalik maestro Janandrea 
Nozeda bilan hamkorlikda uch kunlik konsert 
dasturini namoyish qildi.

Ushbu konsert dasturidan koʻzlangan asosiy 
maqsad Oʻzbekistonning madaniy merosi, 
milliy sanʼati va turizm salohiyatini AQSH 
jamoatchiligi oʻrtasida keng targʻib etish, 
ikki davlat oʻrtasidagi madaniy-gumanitar 
aloqalarni mustahkamlashdan iborat boʻldi.

Elchixona diplomatlari konsertning 
dastlabki kuni AQSH rasmiy doiralari hamda 
vatandoshlarni konsert dasturiga taklif etib, 
Oʻzbekiston hukumati nomidan rasmiy qabul 
marosimini uyushtirdi.

Mazkur tadbir Oʻzbekistonning ijobiy 
xalqaro imijini mustahkamlash, mamlakatning 
madaniyat va turizm salohiyatini targʻib etish 
hamda Oʻzbekiston — AQSH oʻrtasidagi 
madaniy-gumanitar aloqalarni yanada 
rivojlantirishga xizmat qildi.

Ushbu tashabbuslarning barchasi — milliy 
savdoni rivojlantirish va ijtimoiy loyihalarni 
qoʻllab-quvvatlashdan tortib, madaniy 
almashinuvlar va musiqiy dasturlargacha 
— Oʻzbekiston va AQSH oʻrtasidagi 
hamkorlikning keng koʻlamini namoyish etadi. 
Diasporaning faolligi va qoʻshma loyihalar 
ikki tomonlama aloqalarni mustahkamlash, 
milliy merosni targʻib qilish va mamlakatning 
xorijdagi ijobiy imijini yuksaltirishga xizmat 
qilmoqda.

“Dunyo” AA
Vashington 

Muzaffarxon JONIYEV, 
Imom Termiziy xalqaro

 ilmiy-tadqiqot 
markazi direktori, tarix fanlari 

boʻyicha falsafa doktori

Mamlakatimizda barcha sohada 
kechayotgan yangilanishlar 
har bir yurtdoshimiz hayotida 
oʻz ifodasini topmoqda. Diniy-
maʼrifiy sohadagi islohotlar, yangi 
ochilayotgan masjid-madrasalar, 
qayta chiroy ochayotgan ulugʻ 
qadamjolar yurtimiz moʻmin-
musulmonlarini cheksiz mamnun 
etmoqda. Bu oʻzgarishlar “Inson 
qadri uchun” gʻoyasini hayotga 
tatbiq etishni koʻzda tutadi 
hamda ona vatanimizni yanada 
obod etish, xalqimiz farovonligini 
taʼminlash, tinchlik-osoyishtalikni 
asrash va yoshlarni komil inson 
etib tarbiyalash maqsadini 
koʻzlaydi. 

ham qadimdan musulmonlar Ramazon kirganda 
saxovatliroq boʻlishga odatlangan. Davlatmand 
kishilar zakotlarini aynan Ramazonda ado etgan. 
Bu oyning barakasidan har bir uy bahramand 
boʻlib, moʻminlar qalbiga shodlik kirgan.

Shu sababli bu muborak oyda har birimiz 
yon-atrofimizda yordamga muhtoj kishilar 
boʻlsa, qoʻlimizdan kelgancha ularga yaxshilik 
qilib qolsak, ayni muddao boʻladi. Yaqin 
30 kunda Qoraqalpogʻiston Respublikasi 
Vazirlar Kengashi, viloyatlar va Toshkent 
shahri hokimliklari Din ishlari boʻyicha 
qoʻmita, Oʻzbekiston mahallalari uyushmasi, 
Ijtimoiy himoya milliy agentligi, Oʻzbekiston 
faxriylarining ijtimoiy faoliyatini qoʻllab-
quvvatlash “Nuroniy” jamgʻarmasi va 
boshqa hamkor tashkilotlar bilan birgalikda 
mamlakatimizda Ramazon oyini milliy anʼana 
va qadriyatlarga mos tarzda oʻtkazishga doir 
chora-tadbirlarni amalga oshiradi.

Jumladan, kam taʼminlangan, ehtiyojmand, 
ijtimoiy himoyaga muhtoj insonlarni har 
tomonlama qoʻllab-quvvatlash, mahallalarni 
oʻzaro hurmat, hamjihatlik, adolat va tarbiya 
maskaniga aylantirish, yer, suv, havo va 
tabiiy muhitni asrash, muqaddas qadamjolar, 
ziyoratgoh va qabristonlarni obod etish, Ramazon 
oyi bilan bogʻliq tadbirlarni isrofgarchilikka yoʻl 
qoʻymasdan, ixcham, mazmunli va tejamkorlik 
asosida oʻtkazishga alohida eʼtibor beriladi.

Yuqoridagi qaror qabul qilingan kun 
davlatimiz rahbari Ramazon oyida ehtiyojmand 

aholining ijtimoiy himoyasini yanada 
kuchaytirish masalalariga bagʻishlangan 
yigʻilish oʻtkazganida ham chuqur maʼno va 
yuksak insoniylik fazilatlari mujassam. 

Buyuk ajdodimiz Imom Buxoriy rivoyat 
qilgan hadisi sharifda Paygʻambar alayhissalom 
bunday deydilar: “Beva va miskinlarga ehson 
qilish uchun harakat qilgan kishi tuni bilan 
namoz oʻqib, kun boʻyi roʻza tutib yurgan kishi 
kabidir”.

Ushbu hadis Ramazon oyining mehr-
muruvvat, ahillik va shukronalik ruhiyati bilan 
uzviy bogʻliqdir. Chunki Paygʻambarimiz bu 
hadis orqali ibodat faqatgina namoz va roʻza 
bilan cheklanib qolmasligini, balki insonlarga, 
ayniqsa, jamiyatning eng zaif qatlamlari — 
beva-yolgʻizlar va miskinlarga mehr koʻrsatish 
ham ulkan ibodat ekanini taʼkidlamoqdalar.

Ramazon oyi nafsni tarbiyalash, qalbni 
yumshatish va boshqalar dardiga befarq 
boʻlmaslikka oʻrgatadi. Shu maʼnoda, 
ehtiyojmandlarga yordam qoʻlini choʻzish 
roʻzaning maʼnaviy samarasidir. Hadisda 
beva va miskinga xizmat qilish jihod, tungi 
ibodat va doimiy roʻzaga qiyoslanishi, islomda 
ijtimoiy adolat va rahm-shafqat qanday yuksak 
qadrlanishini yaqqol koʻrsatadi.

Bugungi kunda mamlakatimizda Ramazon 
oyida ehtiyojmand aholini qoʻllab-quvvatlashga 
qaratilgan keng koʻlamli ishlar qilinayotgani 

ham ana shu paygʻambarona taʼlimotning 
hayotdagi ifodasidir. Bu xayrli tashabbuslar 
orqali Ramazon nafaqat shaxsiy ibodat oyi, 
balki jamiyatda mehr-oqibat, ahillik va oʻzaro 
gʻamxoʻrlikni mustahkamlaydigan ulkan 
maʼnaviy maktab sifatida namoyon boʻlmoqda.

Yigʻilishda taʼkidlanganidek, 
mamlakatimizda soʻnggi yillarda inson qadrini 
ulugʻlash, aholini ijtimoiy himoya qilish va 

adolatli jamiyat barpo etishga qaratilgan keng 
koʻlamli islohotlar kechmoqda. Konstitutsiyada 
mustahkamlab qoʻyilganidek, Oʻzbekiston 
ijtimoiy davlat sifatida fuqarolar farovonligini 
taʼminlash, ehtiyojmand qatlamlarni qoʻllab-
quvvatlash va jamiyatda mehr-oqibat muhitini 
kuchaytirishni ustuvor vazifa deb biladi. 

Mazkur tamoyillar, ayniqsa, Ramazon 
oyida yanada yorqin namoyon boʻlib, saxovat 
va hamjihatlik qadriyatlari amaliy ishlar bilan 
mustahkamlanmoqda. Prezidentimiz muborak 
oyda nuroniylar, yolgʻiz va ehtiyojmand 
fuqarolar holidan xabar olish, ogʻir ahvolga 
tushib qolgan oilalarga amaliy koʻmak berish 
ezgu qadriyat ekanini taʼkidladi.

Yigʻilishda shu maqsadda ishlab chiqilgan 
“Ramazon — mehr-muruvvat, ahillik va 
shukronalik oyi” shiori ostidagi kompleks chora-
tadbirlar toʻgʻrisida axborot berildi. Ularni 
amalga oshirish uchun “Vaqf” xayriya jamoat 
fondiga 750 milliard soʻm hamda Ijtimoiy 
himoya milliy agentligi orqali 300 milliard soʻm 
ajratilishi belgilandi.

Ajratiladigan mablagʻlar hisobidan 
ehtiyojmand oilalarga bir martalik moddiy 
yordam koʻrsatish, nogironligi bor shaxslarning 
davolanish va jarrohlik amaliyotlari xarajatlarini 
qoplab berish koʻzda tutilgan.

Prezidentimiz har bir mahallada ehtiyojmand 
oilalarning aniq va shaffof roʻyxatini 

shakllantirish, yordamlarni fuqarolarning dini, 
millati va ijtimoiy kelib chiqishidan qatʼi nazar, 
teng va adolatli tarzda yetkazish shartligini 
alohida taʼkidladi. Masʼul idoralarga bu borada 
qatʼiy nazorat oʻrnatish topshirildi.

Bugun muqaddas dinimizga eʼtibor yangi 
bosqichga koʻtarilib, yurtimiz musulmonlarining 
diniy ibodatlarni emin-erkin ado etishi uchun 
yildan yilga qulay sharoitlar yaratilayotgani 
barchamizning koʻz oldimizda yuz berayotgan 
oʻzgarishlar sirasiga kiradi. Bundan tashqari, 
xalqimizga xos bagʻrikenglik, muruvvatlilik 
xislatlari ham kundalik hayotimizning bir 
qismiga aylandi. Ehtiyojmandlar hamda ilm-
maʼrifat yoʻlida izlanayotgan yoshlarga yordam 
qoʻllari choʻzilmoqda. Barcha mahallalarda 
ziyolilar, hurmatli nuroniylarimiz ishtirokida 
tadbirlar, maʼrifat kechalari kabi marosimlar 
boʻlib oʻtmoqda. Mana shunday yigʻinlardan 
foydalanib, oilaviy rishtalarni mustahkamlash, 
mahallalarda oʻzaro tushunish va ishonch 
muhitini kuchaytirish hamda hurmat va mehr-
oqibat qadriyatlari targʻib etilyapti. 

Islom tarixida Imom Buxoriy, Imom Termiziy, 
Imom Moturidiy va boshqa allomalarimiz 
alohida oʻrin tutadi. Ular oʻz asarlari va ilmiy 
meroslari orqali insoniyatni bagʻrikenglik, 
adolat, insonparvarlik va tinchlik gʻoyalariga 
daʼvat qilganlar. Oʻtgan vaqt mobaynida 
Oʻzbekistondagi islom sivilizatsiyasi markazi, 
Imom Buxoriy, Imom Moturidiy, Imom Termiziy 
xalqaro ilmiy-tadqiqot markazlari tashkil etildi. 
Ushbu muassasalar jamiyatda sogʻlom maʼnaviy 
muhitni taʼminlashga, yoshlarni zamonaviy 
fikrlaydigan va buyuk ajdodlarimizga har 
jihatdan munosib etib tarbiyalashga xizmat 
qilmoqda.

Islom bagʻrikeng, oʻzga millat va boshqa din 
vakillariga mehr-saxovat koʻrsatadigan dindir. 
Zotan, qaysi jamiyatda diniy bagʻrikenglik 
tamoyillariga rioya qilinsa, oʻsha jamiyatda oʻzaro 
hurmat va samimiyat qaror topib, barcha insonlar 
tinch va osoyishta hayot kechiradi. Tinchliksiz 
taraqqiyot va farovonlik boʻlmagani kabi diniy 
bagʻrikengliksiz tinchlik barqaror emas. 

Ramazon har bir xonadonga fayz va baraka 
boʻlib kirib kelsin! 

RAMAZON OYI NAFSNI TARBIYALASH, 
QALBNI YUMSHATISH VA BOSHQALAR 
DARDIGA BEFARQ BOʻLMASLIKKA 
OʻRGATADI. SHU MAʼNODA 
EHTIYOJMANDLARGA YORDAM 
QOʻLINI CHOʻZISH ROʻZANING 
MAʼNAVIY SAMARASIDIR.

Shukuh

Kengashli toʻy tarqamas

Xalqimiz ming yillar davomida ushbu 
hikmatga qatʼiy amal qilib kelgan. Zero, 
maslahat va birdamlik bilan qilingan ish 
barqaror, tartibli va barakali boʻladi. “Toʻy” 
soʻzi esa umumiy — katta ish, tadbir, jamoaviy 
harakat degan maʼnoda qoʻllangan. Sohibqiron 
Amir Temur bobomiz ham “Temur tuzuklari”da 
saltanat ishlarining oʻndan toʻqqiz ulushini 
kengash, tadbir va mashvarat bilan bajarganini 
alohida taʼkidlagani bejiz emas. Demak, buyuk 
davlatchilik anʼanamizda aql, maslahat va 
jamoaviy fikr ustuvor oʻrin tutgan.

Bugun ana shu ezgu tamoyil yangicha 
maʼno-mazmun kasb etmoqda. Shavkat 
Mirziyoyev Prezidentlik lavozimiga kirishgan 
ilk kunlardanoq davlat boshqaruvida ochiqlik 
va maslahatlashuvni bosh mezonga aylantirdi. 
Endi muhim qarorlar tor doirada emas, balki 
jamoatchilik ishtirokida muhokama etilib, 
qabul qilinmoqda. Hatto qonun va qonunosti 
hujjatlar loyihalari Normativ-huquqiy hujjatlar 
loyihalari muhokamasi portaliga joylashtirilib, 
fuqarolarning fikr-mulohazalari, taklif va 
eʼtirozlari oʻrganilmoqda. Bu — “kengashli 
toʻy”ning zamonaviy koʻrinishi desak, 
mubolagʻa boʻlmaydi.

Chunki yaqin oʻtmishda mamlakat hayoti 
bilan bogʻliq muhim qarorlar, ayrim qonun va 
qonunosti hujjatlar muayyan “kabinet”larda, 
cheklangan doirada, baʼzan alohida shaxslarning 
xohish-irodasi bilan qabul qilingan. Bunday 
hujjatlar esa toʻlaqonli boʻlmagan, kutilgan 
samarani bermagan, oʻz navbatida, ijroda ham 
muammolarga sabab boʻlgan. Yangi davr esa 
butunlay boshqa talabni qoʻymoqda: davlat 
— xalq uchun, qaror — xalq bilan birga qabul 
qilinishi shart.

Shu maʼnoda, bugungi islohotlar zamirida 
xalq donishmandligining oʻsha qadimiy 
hikmati mujassam: kengash bilan qilingan ish 
tarqamaydi, xalq bilan qabul qilingan qaror 
mustahkam boʻladi.

Buning tasdigʻi sifatida farmon loyihasi ham 
dastlab Normativ-huquqiy hujjatlar loyihalari 
portaliga joylashtirilib, butun mamlakat 
jamoatchiligi muhokamasidan oʻtkazildi. 
23-yanvar — 1-fevral kunlari ommaviy axborot 
vositalari va internet tarmoqlarida keng targʻib 
qilindi. Internetda loyiha bilan 5 milliondan 
ziyod foydalanuvchi tanishib, bu boʻyicha 22 
mingdan ziyod fikr-mulohaza va takliflarni 
bildirdi.

Bundan tashqari, OTMlar va davlat 
idoralarida, AQSH, Germaniya, Turkiya, 
Fransiya, Kanada, Janubiy Koreya, Yaponiya, 
Shvetsiya, Portugaliya va Qozogʻistondagi 
vatandoshlar ishtirokida bahs-munozaralar 
tashkil etilib, qoʻshimcha takliflar olindi.

Oʻzbekiston mahallalari uyushmasi 
tashabbusi bilan respublikamizdagi 8992 ta 
mahallada ochiq muloqot shaklida oʻtkazilgan 
farmon loyihasi muhokamasida aholining 
turli qatlamlari oʻz qarash va istaklarini erkin 
bildirish imkoniyatiga ega boʻldi.

Uchrashuvlarda aholi farmon loyihasida 
belgilangan chora-tadbirlar, ayniqsa, mahalla 
mablagʻi sarfi boʻyicha ochiq hisobdorlikni 
kuchaytirish, mahallalarda ichki yoʻllar, 
piyodalar va velosiped yoʻlaklarini tashkil etish 
boʻyicha tashabbuslarni qoʻllab-quvvatladi. 
Eng muhimi, yurtdoshlarimiz mamlakatimiz 
kelajagiga daxldor masalalarga befarq emasligini 

— Bundan ikki-uch yil ilgari bu yerlar mana 
shunday obod, fayzli  maskanga aylanadi desa, 
hech kim ishonmagan, — deydi “Chekxitoy” 
mahalla fuqarolar yigʻinidagi hokim 
yordamchisi Nurmatjon Gʻoziyev. — Bugunga 
kelib  bu yerlar mahallamizning eng gavjum, 
fayzli maskanlaridan biriga aylandi. Yangi 
yoʻl, yoʻlaklar qurildi, elektr, suv tarmoqlari 
tortildi, hudud koʻkalamzorlashtirildi, muqobil 
energiyada ishlovchi tungi yoritish chiroqlari, 
transport toʻxtash joylari qurilib, kunu tun 
xizmat koʻrsatib kelmoqda. Savdo va xizmat 
koʻrsatish loyihalarini qurish istagini bildirgan 
tashabbuskorlarga 300 million soʻmdan ortiq 
imtiyozli kreditlar berildi. Mahallamiz tunda 
ham kunduzdek charogʻon, odamlar, transport  
harakati bir zum boʻlsa-da toʻxtamaydi. 
Qoʻshni mahalladagilar, uzoq-yaqindan kelgan 
mehmonlar bu beminnat xizmat turlaridan 
bahramand boʻlyapti.

Bugun xizmat koʻrsatish sohasi viloyat 
iqtisodiyoti drayverlaridan biriga aylandi. 

amalda namoyon etdi. Ular bildirgan taklif va 
mulohazalar loyihani yanada takomillashtirish, 
hayot talablari va aholi ehtiyojlariga yanada 
moslashtirishga xizmat qildi.

Tahlillar natijasida konstruktiv deb topilgan 
1000 ga yaqin taklif saralab olinib, loyihaga 
kiritildi. Bu, oʻz navbatida, xalqimiz islohotlar 
jarayonida faol ishtirok etayotgani va mamlakat 
taraqqiyotiga daxldor qarorlar qabul qilinishida 
oʻz masʼuliyatini teran anglayotganining yorqin 
ifodasidir.

Har bir raqam ortida inson 
taqdiri mujassam

“Odamlarni qiynayotgan muammolarga 
mahallaning oʻzida yechim topadigan chinakam 
xalqchil tizim yaratish mening eng katta niyatim 
hisoblanadi”, deya yozgan edi Prezidentimiz 
“Hozirgi zamon va Yangi Oʻzbekiston” 
kitobida. Bu soʻzlar oddiy gap emas, balki 
davlat boshqaruvi falsafasining tub mohiyatini 
anglatadi. Chunki insonning dardini uning oʻzi 
yashab turgan muhit — mahalla yaxshi his etadi.

Bugun mahalla faqat maʼnaviy tarbiya 
oʻchogʻi emas, balki muammolarni tezkor hal 

etuvchi tayanch nuqtaga aylanmoqda. Zero, 
farmonda mahallani rivojlantirish boʻyicha 
amalga oshiriladigan ustuvor islohotlarning 
asosiy yoʻnalishlari belgilandi. Mahallalarda 
10 mingdan ziyod ishlab chiqarish va xizmat 
koʻrsatish loyihalarini ishga tushirish orqali 
qoʻshimcha 100 mingta yangi ish oʻrnini ochish, 
kambagʻallik va ishsizlikdan xoli mahallalar 
sonini 3500 taga yetkazish, mahallalar 
infratuzilmasini takomillashtirishga 20 trillion 
soʻm yoʻnaltirib, ularga Yangi Oʻzbekiston 
qiyofasini olib kirish, mahallalardagi 
muammolarni bir vaqtning oʻzida tezkor hal 
etishda barcha davlat organlariga masʼuliyatni 
yuklab, ijroni 24/7 rejimda onlayn nazorat qilish 
amaliyotini yoʻlga qoʻyish shular jumlasidan.

Ushbu raqamlar shunchaki statistik 
koʻrsatkichlar emas. Har birining ortida 
Prezidentimiz boshchiligidagi jamoaning 
tunu kun izlanishi, puxta hisob-kitobi va katta 
masʼuliyati mujassam. Bular oddiy raqamlar 
emas, balki minglab oilaning dasturxoni toʻkin, 
yoshlar ishli, mahallalar obod va farovon boʻladi 
degani.

Eng muhimi, har bir raqam ortida inson 
taqdiri, har bir reja ortida yurt kelajagi turibdi. 
Bu — yangi Oʻzbekistonni barpo etish yoʻlidagi 
aniq qadamlar, xalq farovonligini taʼminlashga 
qaratilgan qatʼiy irodaning ifodasi. Shu bois, bu 
koʻrsatkichlar faqat iqtisodiy maqsad sifatida 
emas, balki xalq ishonchi, ertangi kunga umid 
va masʼuliyat ramzi sifatida qadrlidir.

Barqaror 
muvaffaqiyat asosi

Bugun mamlakatimizdagi islohotlar 
markazida inson manfaati, farovon hayoti 
va munosib turmush sharoiti turibdi. Shu 
maʼnoda, Mahalla infratuzilmasini yanada 
takomillashtirish va ularga Yangi Oʻzbekiston 
qiyofasini olib kirish boʻyicha ustuvor islohotlar 
dasturi joylarda muammolarni kutmasdan 

hal etadigan, taraqqiyotni mahallaning oʻzida 
boshlaydigan yangi boshqaruv modeliga 
oʻtishning amaliy ifodasidir.

Mahallaning iqtisodiy qudrati oshmas ekan, 
ijtimoiy barqarorligi va aholi farovonligini 
taʼminlash mushkul. Shu bois, dasturda 
mahallada sanoat va xizmat koʻrsatish 
loyihalarini amalga oshirish belgilanib, uni 
mahallaning haqiqiy taraqqiyot nuqtasiga 
aylantirishga qaratilgan strategik qadam sifatida 
namoyon boʻlmoqda.

Jumladan, mahallalar hududida qonunchilikda 
belgilangan tartibda ishlab chiqarish korxonalari 
va xizmat koʻrsatish nuqtalarini tashkil etish 
uchun kredit mablagʻlarini ajratishga jami 
5 trillion soʻm yoʻnaltirish rejalashtirilgan. 
Shuningdek, mazkur maqsadlarda tadbirkorlik 
subyektlari uchun ajratiladigan kredit foizining 
milliy valyutada 10 foizgacha, xorijiy valyutada 
4 foizgacha boʻlgan qismi “Tadbirkorlikni 
rivojlantirish kompaniyasi” AJ tomonidan 
qoplab berilishi nazarda tutilmoqda.

Natijada yil yakuniga qadar 10 mingdan 
ziyod ishlab chiqarish va xizmat koʻrsatish 
loyihalarini ishga tushirish orqali mahallalarda 
qoʻshimcha 100 mingta yangi ish oʻrni ochiladi. 
Bu esa mahallani nafaqat yashash manzili, 
balki barqaror daromad manbai, tashabbus va 
imkoniyatlar makoniga aylantiradi.

Inson muammosi quruq statistika emas, balki 
tirik taqdirdir. Shu bois, dasturda mahallalarda 
aholi muammolarini xonadonbay oʻrganish 
va davlat organlari tomonidan ularning hal 
etilishini onlayn nazorat qilish tartibini joriy 
etish koʻzda tutilmoqda. Ushbu tizimga koʻra, 
“mahalla yettiligi” vakillari har bir xonadondagi 
muammolarni reja-jadval asosida oʻrganib, 
aniqlangan masalalarni “raqamli mahalla” 
platformasiga kiritadi. Keyin esa ushbu 
muammolar sunʼiy intellekt orqali tegishli 
vazirlik va idoralarga taqsimlanadi hamda ular 
hal etilmaguncha ijro holati Vazirlar Mahkamasi 
tomonidan qatʼiy nazorat qilinadi.

Shu bilan birga, aholining aniqlangan 

muammolarini hal etish darajasi vazirlik va 
idoralar rahbariyati faoliyatini baholashning 
asosiy mezonlaridan biri sifatida belgilandi. 
Xonadonbay aniqlangan muammolar ijrosi 
Hisob palatasi va Boshqaruv samaradorligi 
agentligi tomonidan nazorat qilinadi hamda har 
chorakda Oʻzbekiston Respublikasi Prezidenti 
Administratsiyasiga axborot kiritib boriladi.

Bu bilan aholining barcha muammosini 
hal etishni bir vaqtning oʻzida tegishli idoraga 
yuklash va natijasi boʻyicha aniq muddatda 
soʻrov qilish tizimi shakllanadi. 100 dan 
ziyod davlat organining aholi muammolarini 
hal etishdagi toʻgʻridan toʻgʻri ishtiroki 
taʼminlanadi. Onlayn nazorat va sunʼiy intellekt 
asosida muvofiqlashtirilgan mazkur mexanizm 
murojaatlarni ortiqcha sarsongarchiliksiz, 
belgilangan muddat va aniq masʼuliyat bilan hal 
etish imkonini beradi.

Mahalladagi islohotlarning samarasi, avvalo, 
uni amalga oshirayotgan kadrlarning masʼuliyati 
va vakolatlarini aniq belgilashga bogʻliq. 
Shuni inobatga olgan holda, dasturda “mahalla 
yettiligi” faoliyatini tashkil etish jarayonlarini 
isloh qilish masalasi ham nazarda tutilgan. 
Unga koʻra, 500 ta mahallada sinov tariqasida 
“mahalla yettiligi” vakillarini ularning oʻzi 
istiqomat qilayotgan va yondosh mahalladan 
tayinlash amaliyoti joriy etiladi.

Shuningdek, “mahalla yettiligi” aʼzolarini 
yigʻilishlar va boshqa tadbirlarga jalb qilish 
faqat fuqarolar yigʻini raisining ruxsati bilan 
amalga oshiriladi. Ularga vazifa va faoliyat 
yoʻnalishlariga daxldor boʻlmagan vazifalarni 
yuklash qatʼiy taqiqlanadi. Oʻzbekiston 
mahallalari uyushmasi tomonidan mazkur 
talabni buzgani uchun davlat organlari va 
tashkilotlari masʼul va mansabdor shaxslarini 
egallab turgan lavozimidan ozod etishgacha 
boʻlgan jazo choralarini qoʻllash yuzasidan har 
oyda Oʻzbekiston Respublikasi Bosh vaziriga 
takliflar kiritib borish amaliyoti yoʻlga qoʻyiladi.

Pirovard natijada “mahalla yettiligi” 
faoliyatini tashkil etishda fuqarolar yigʻini 

raisining roli sezilarli darajada oshadi, 
tayinlov jarayonida hududning real holatini 
yaxshi biladigan mutaxassislarni saralash 
imkoniyati kengayadi. Ularning vakolatlari 
aniq belgilab qoʻyilishi orqali ortiqcha vazifalar 
yuklanishiga chek qoʻyiladi, huquqiy asoslar 
mustahkamlanadi. Eng muhimi, mahallada 
boshqaruv tizimi tartibli, masʼuliyatli va natijaga 
yoʻnaltirilgan shaklga keladi.

Xulosa qilib aytganda, oʻnta banddan iborat 
mazkur dastur mahallani oddiy maʼmuriy boʻgʻin 
emas, balki iqtisodiy oʻsish, ijtimoiy barqarorlik 
va adolatli boshqaruv markaziga aylantirishni 
koʻzlaydi. Har bir qaror ortida inson taqdiri, har 
bir raqam zamirida oila farovonligi mujassam 
ekani esa ushbu islohotlarning strategik va 
chinakam xalqchil ahamiyatini yana bir bor 
tasdiqlaydi.

Keng koʻlamli 
vazifalar yuksak masʼuliyatni 

talab etadi

Farmon hamda u bilan tasdiqlangan Mahalla 
infratuzilmasini yanada takomillashtirish 
va ularga Yangi Oʻzbekiston qiyofasini olib 
kirish boʻyicha ustuvor islohotlar dasturida 
belgilangan vazifalar koʻlami gʻoyat keng va 
masʼuliyatlidir. Mahallalarda minglab ishlab 
chiqarish va xizmat koʻrsatish loyihalarini 
amalga oshirish, yuz minglab yangi ish 
oʻrinlarini ochish, kambagʻallikni qisqartirish, 
infratuzilmani takomillashtirish, muammolarni 
xonadonbay oʻrganish, raqamli nazorat va 
sunʼiy intellekt asosida boshqaruv tizimini joriy 
etish — bularning barchasi mahallaning faqat 
ijtimoiy institut emas, balki strategik rivojlanish 
markaziga aylanayotganidan dalolat beradi.

Bu jarayonda Oʻzbekiston mahallalari 
uyushmasi tizimi xodimlarining masʼuliyati 
alohida ahamiyat kasb etadi. Chunki mahalladagi 
har bir tashabbus, har bir islohot, avvalo, 
joylardagi amaliy ijro va tashkiliy salohiyatga 
bogʻliq. Uyushma, “mahalla yettiligi” aʼzolari 
nafaqat ijrochi, balki davlat va jamoatchilik 
oʻrtasida tashkiliy kuch sifatida namoyon 
boʻlishi lozim. Ulardan faqat intizom va 
masʼuliyat emas, balki tashabbuskorlik, adolat 
va xolislik ham talab etiladi.

Vazifalar koʻlamining kengligi har birimizdan 
oʻz ishimizga yangicha yondashuvni, raqamli 
koʻnikmalarni egallashni, aholi bilan ishlash 
madaniyatini yanada yuksaltirishni taqozo etadi. 
Chunki mahalla tizimidagi har bir xatti-harakat 
butun davlat siyosati samaradorligiga taʼsir 
koʻrsatadi. Agar joylarda ish tizimli va natijador 
tashkil etilsa, eng puxta reja ham hayotda oʻz 
samarasini beradi. Aks holda, eng yaxshi gʻoya 
ham kutilgan natijani bermasligi mumkin.

Shu maʼnoda, mahalla xodimlarining 
fidoyiligi, masʼuliyati va kasbiy mahorati yangi 
Oʻzbekiston taraqqiyotining muhim omilidir. 
Chunki mahalla — bu shunchaki hududiy birlik 
emas, balki inson taqdiri hal etiladigan, ishonch 
mustahkamlanadigan, adolat qaror topadigan 
maskan.

Qahramon QURONBOYEV, 
Oʻzbekiston mahallalari 
uyushmasi raisi, 
siyosiy fanlar doktori, professor

Boshlanishi 1-betda

XIZMAT  KO‘RSATISH  –
FARG‘ONANING  O‘SISH  NUQTASI

Bagʻdod tumanidagi “Chekxitoy” mahalla 
fuqarolar yigʻinida Zarbdor tajribasi 
boʻyicha Toshkent — Oʻsh xalqaro 
avtomagistralining bir kilometr qismida 
90 ta savdo va xizmat koʻrsatish obyekti 
bunyod etildi. Xalqaro ahamiyatdagi bu 
yoʻl aholi va transport qatnovi uchun 
juda qulay. Bu yerda oziq-ovqat, xoʻjalik 
mollari doʻkonlari, avtomobillarga texnik 
xizmat koʻrsatish, umumiy ovqatlanish 
shoxobchalari ishga tushirilib,180 dan 
ortiq yangi ish oʻrni yaratildi. 

2017-yili viloyatda bu yoʻnalishda 10 mingdan 
ortiq xizmat koʻrsatish obyekti mavjud edi va 
bugunga kelib sohada 40 mingdan ortiq  savdo 
va xizmat koʻrsatish tarmogʻi tashkil etildi. 
Istiqbolli tarmoq 600 mingdan ziyod aholi 
bandligini taʼminladi.

Viloyatda xizmatlar hajmi 71,7 trillion 
soʻmni tashkil etib, bir yil oldingiga qaraganda 
114,4 foiz koʻpaygan. Eng yuqori oʻsish 
koʻrsatkichlari moliya, ijara, aloqa va 
axborotlashtirish, transport va taʼlim xizmatlari 
hissasiga toʻgʻri keladi.

— Oʻtgan yilning oʻzida har bir mahallada 
18 turdagi xizmatlar yoʻlga qoʻyilishi natijasida 
4600 dan ortiq yangi shoxobcha ish boshladi, 
— deydi viloyat Iqtisodiyot va moliya bosh 
boshqarmasi shoʻba boshligʻi Zohidjon Soliyev. 
— Hududlarda xizmat koʻrsatish va savdo 
shoxobchalarini tashkil etishga moʻljallangan 
1987 ta koʻchma va yengil konstruksiyali savdo 
hamda servis obyektini barpo etish uchun 1400 
gektar yer elektron auksion orqali savdoga 

chiqarildi. Dastur doirasida viloyatda 24/7 
rejimida xizmat koʻrsatuvchi 11 ta markaziy 

koʻchada qiymati 230,2 milliard soʻmlik 279 
ta yangi obyekt foydalanishga topshirildi. 

Shuningdek, 121 ta xizmat koʻrsatish obyekti 
faoliyati kengaytirildi, 64 ta shoxobcha 24/7 
rejimiga oʻtkazildi.

Margʻilon shahridagi Ahmad Yassaviy 
koʻchasining uch kilometr qismida  tun-u kun 
xizmat koʻrsatish imkoniyatini yaratish uchun 
respublika budjetidan 450 million soʻm ajratildi. 
Bu yerda bezakli va tungi chiroqlar oʻrnatildi, 
velo va piyodalar yoʻlagi qurildi, infokiosk, 
bankomat, bepul internet maydonlari tashkil 
etildi. Shuningdek, xalqaro avtomagistral 
va davlat ahamiyatidagi yoʻllar boʻyida 
umumiy qiymati 131,2 milliard soʻmlik 151 
ta loyihaning manzilli roʻyxati shakllantirildi. 
Yakuniga yetgan yilda bu yoʻnalishda 238 ta 
loyiha hayotga tatbiq etildi va 960 ta yangi ish 
oʻrni yaratildi.

Yozyovon tumanidagi “Toshhovuz”, 
“Markaziy Fargʻona”, “Navroʻz” “Yuqori 
soyboʻyi” mahalla fuqarolar yigʻinlari 
hududining avtomagistral yoʻl boʻyining 2,5 
kilometr qismida drenajlar usti yopildi va 
infratuzilma bilan taʼminlanishi natijasida 
xizmat koʻrsatish va savdo obyektlari qurilishi 
yakuniga yetkazilmoqda.  

Viloyatda aholi uchun 370 ta yoʻnalishda 
6,6 mingdan ortiq jamoat transporti 
harakatlanmoqda. Shu bilan birga, oʻzini oʻzi 
band qilgan 16 ming kishi taksi xizmati koʻrsatib 
keladi. Keyingi yillarda viloyat boʻylab 65 ta 
avtobus bekati qurildi, rekonstruksiya qilindi. 

— Yoʻlovchi avtobuslarida yoʻl haqining 
75 foizi elektron toʻlov tizimi hissasiga toʻgʻri 
keladi, — deydi Fargʻona viloyati Transport 
boshqarmasi shoʻba boshligʻi Shamsur 
Mahmudov. — Joriy yilda 146 ta avtobus va 
60 ta mikroavtobus sotib olish, 70 ga yaqin 

bekat qurish va taʼmirlash, Dangʻara tumani 
avtostansiyasini rekonstruksiya qilish, elektron 
toʻlovlar tushumini 80 foizga yetkazish 
rejalangan. Xizmat koʻrsatish sifatini yaxshilash 
maqsadida tashabbuskor tadbirkorlar tomonidan 
80 ta yangi avtobus, 100 ta mikroavtobus xarid 
qilindi.

Mahallani rivojlantirish va jamiyatni 
yuksaltirish yilida ham xizmatlar sohasini 
rivojlantirish ustuvor vazifa sifatida belgilandi. 
Xususan, mahallalarda savdo va servis 
yoʻnalishida 3500 ta obyekt ishga tushiriladi. 
Fargʻona va Margʻilon shaharlari, Soʻx, 
Fargʻona tumanlarini kesib oʻtuvchi kanallar, 
koʻl, xalqaro avtomagistral yoʻl boʻylarida 
infratuzilmani yaxshilash va tadbirkorlarga 
sharoit yaratib berish hisobiga 330 dan ortiq 
savdo-servis shoxobchasi qurilishi belgilangan. 

Viloyatdagi tijorat banklari tomonidan 
xizmat koʻrsatish korxonalarini yanada 
rivojlantirish, faoliyatini kengaytirish 
maqsadida 8 trillion soʻm kredit ajratildi. “Bir 
million dasturchi” loyihasi doirasida 5250 
nafar yosh kompyuter texnologiyalari, AT 
sohada dasturchi-taʼminotchilik hamda xorijiy 
tillarga oʻqitildi.

Sirasini aytganda, viloyatni ijtimoiy-
iqtisodiy rivojlantirish dasturlari orqali aholiga 
xizmat koʻrsatish turlarini koʻpaytirish, 
sifatini yaxshilash borasida tatbiq etilayotgan 
hayotbaxsh islohotlar   aholi farovonligini 
oshirish, ogʻirini yengil, uzogʻini yaqin qilish 
imkonini bermoqda.  

Rasuljon KAMOLOV,
“Yangi Oʻzbekiston” muxbiri  

Islohotlar ostonasi

Farovonlik xaritasi

Prezidentimizning Oliy Majlis va xalqimizga 
Murojaatnomasida mamlakat iqtisodiyotini 
texnologik va innovatsion rivojlanish modeliga 
oʻtkazish davlat siyosatining ustuvor yoʻnalishi 
sifatida belgilab berildi. Ushbu hujjat strategik 
ahamiyatga ega boʻlib, iqtisodiy islohotlarning 
huquqiy va institutsional asoslarini 
takomillashtirishga qaratilgan yondashuvni aks 
ettiradi.

Bu iqtisodiyotdagi inflyatsiya darajasi 
bilan ham bogʻliq. Inflyatsiya qancha yuqori 
boʻlsa, ichki va tashqi bozordagi narxlar 
shuncha koʻtariladi. Shu bois, mamlakatimiz 
iqtisodiyotida inflyatsiya darajasini doimiy 
pasaytirib borish choralari koʻrilmoqda. Oʻtgan 
toʻqqiz yilda amalga oshirilgan katta islohotlar 
qatorida inflyatsiya darajasi “bir xonali” songa 
tushirilgani va aholining xarid qobiliyati ikki 
barobar oshgani ijobiy natija sifatida tilga 
olinmoqda.

2025-yilda mamlakatimizda inflyatsiya 
koʻrsatkichi kutilganidan ham koʻra pasaydi va 
yil 7,5 foizli natija bilan yakunlandi. Davlatimiz 
rahbarining Oliy Majlis va Oʻzbekiston xalqiga 
Murojaatnomasida bu boradagi ishlar faol 
davom ettirilishi hamda joriy yil yakunida 
inflyatsiya darajasini 6-6,5 foizga tushirish 
maqsad qilingani taʼkidlandi. 2027-yilda esa 
inflyatsiya uchun belgilangan target — 5 foizli 
koʻrsatkichga erishish ekani aytilmoqda.

Xoʻsh, bu mamlakatimiz hayoti va iqtisodiy 
farovonlikka qanchalik taʼsir koʻrsatadi? 
Umuman, inflyatsiya darajasini pasaytirish 
nima uchun muhim? Biz tez-tez eshitishga 
odatlanganimiz, ammo mohiyatini har doim ham 
tushunavermaydigan “inflyatsiya” atamasi oʻzi 
qanday maʼnoga ega va nima uchun u salbiy 
hisoblanadi? Markaziy bankning Pul-kredit 
siyosati departamenti direktori Samigʻjon 
INOGʻOMOV bilan shu haqda suhbatlashdik.

— Oddiy qilib aytganda, inflyatsiya 
— tovar va xizmatlar umumiy narxining 
oʻsishini anglatadigan atama. Koʻp odamlar 

O‘zbekiston 2027-yilda belgilangan 
5 FOIZLI TARGETGA ERISHA OLADIMI?

buni narxlarning oshishi va ularning oylikka 
mutanosib emasligi sifatida tushunadi. Yaʼni 
narx-navo baland boʻlib, odamlarning xarid 
qobiliyati unga mos boʻlmasligi bevosita 
inflyatsiya darajasi yuqoriligi bilan bogʻliq. 
Shuning uchun inflyatsiya salbiy xarakterga ega 
va u narxlarning oshib borishi bilan izohlanadi. 
Bu oʻz-oʻzidan iqtisodiyotdagi pul qiymatining 
pasayishiga olib keladi. Milliy valyutaning xarid 
qobiliyatini kamaytirib, kundalik hayotimizga 
sezilarli taʼsir koʻrsatadi.

Inflyatsiya, birinchi navbatda, aholining 
kam daromadga ega qatlamiga sezilarli taʼsir 
koʻrsatadi. Chunki bunday qatlam asosiy 
daromadini isteʼmolga yoʻnaltiradi va jamgʻarish 
imkoniyati kam. Jamgʻarish yoki mablagʻini 
sarmoya sifatida kiritish esa inflyatsiyadan 
himoyalanish vositasidir. Lekin aholining kam 
daromadga ega qatlamida bunday imkoniyat 
yoʻq. Yuqori inflyatsiya jarayonida ushbu taʼsir 
yanada yaqqol yuzaga chiqa boshlaydi. Masalan, 
kam daromadli aholining xarid qobiliyati pasayib 
boradi va bu mamlakatda ijtimoiy notenglikni 
kuchaytiradi.

Ikkinchi jihat shuki, narxlar barqaror 
boʻlmagan sharoitda oddiy odamlar uchun ham, 
biznes uchun ham kelajak boʻyicha iqtisodiy 
qarorlar qabul qilish qiyinlashadi. Natijada 
investitsiya oqimi kamayadi. Qolaversa, narxlar 
yuqori boʻlsa, foiz stavkalari ham oshib boradi. 
Bozorda esa narx-navoni oshirmaslik uchun sifat 
yoki miqdordan voz kechish holatlari kuzatilishi 
mumkin. Ishlab chiqaruvchilar raqobat muhitida 
shu orqali narxni ushlab turishga harakat qiladi. 
Lekin bundan isteʼmolchilar zarar koʻradi.

Baʼzi davlatlarda esa narx-navo barqarorligini 
ushlab turishda davlat aralashuvi ortadi. Bu ham 
ijobiy natija bermaydi. Chunki narxlar talab va 
taklif asosida bozor sharoitida shakllanishi juda 
muhim. Aks holda, bu isteʼmolchilar xaridida 
notenglik, ishlab chiqaruvchilarda esa passivlikni 
keltirib chiqaradi. Yaʼni inflyatsiyaning yuqori 

boʻlishi har qanday holatda ham iqtisodiyot 
uchun salbiy xususiyatga ega. Iqtisodiy oʻsishga 
erishish uchun narxlar barqaror, inflyatsiya 
darajasi past boʻlishi kerak.

Past darajadagi inflyatsiya investitsiya 
muhitini qoʻllab-quvvatlab turish, odamlarning 
isteʼmol qilish darajasini oshirishni 

ragʻbatlantirishga yordam beradi. Markaziy bank 
pul-kredit siyosatining asosiy vazifalaridan biri 
inflyatsiya darajasini doimiy pasaytirib borish 
orqali narx-navo barqarorligini taʼminlashga 
qaratilgan. Bu borada 2026-2028-yillarga 
moʻljallangan asosiy yoʻnalishlar ishlab 
chiqilgan. Mamlakatimiz iqtisodiyotining 
kelgusi yillardagi rivojlanish istiqbollari, 
kutilayotgan xatarlar va ushbu sharoitda narxlar 
barqarorligini taʼminlash choralari belgilangan.

— Davlatimiz rahbarining 2019-yildagi 
tegishli farmonida yurtimizda inflyatsiya 
boʻyicha doimiy maqsad (target) 5 foiz 

boʻlishi, bunga 2023-yilda erishilishi 
belgilangandi. Biroq ayrim sabablarga 
koʻra inflyatsiya boʻyicha qoʻyilgan targetga 
erishish muddati bir necha marotaba 
ortga surildi. Oxirgi maʼlumotlarga koʻra, 
belgilangan koʻrsatkichga 2027-yilda 
erishilishi aytilmoqda. Bu qanday omillar 
bilan bogʻliq?

— Mamlakatimizda inflyatsion targetlash 
rejimiga 2019-yil noyabrda oʻtilgan. Tegishli 
farmon bilan inflyatsiya darajasi boʻyicha 
oʻrta muddatli maqsad 5 foiz etib belgilangan. 
Shu bilan birga, oraliq maqsad ham qoʻyilgan. 
Bunda 2021-yilda inflyatsiya darajasini “bir 
xonali” songa tushirish, yaʼni 10 foizdan 

past koʻrsatkichga erishish belgilangan. Bu 
maqsadga erishish uchun faol harakatlar ham 
boshlangandi.

Ammo qator omillar, xususan, 2020-
yili pandemiya davrida davlatlar tomonidan 
kiritilgan turli cheklovlar va 2022-yilda xalqaro 
maydonda yuzaga kelgan geosiyosiy vaziyatdan 
soʻng butun dunyoda inflyatsiyaning yuqorilashi 
kuzatildi. Bu holatlar Oʻzbekistonga ham taʼsirini 
oʻtkazdi va inflyatsiyaning avvalgi prognoz 
koʻrsatkichlaridan yuqori shakllanishiga sabab 
boʻldi. 2021-2022-yillarda jahon miqyosida 
keskin inflyatsiya muhiti kuchaydi. Hatto 

AQSH, Yevropa davlatlarida inflyatsiya targeti 
pandemiyadan keyin 10 foizdan oshib ketdi. 
Vaholanki, bu mamlakatlarda oxirgi 30 yilda 
inflyatsiya darajasi “ikki xonali” songa deyarli 
chiqmagan, 2 foiz atrofida barqaror saqlangan.

Qolaversa, pandemiyadan keyin davlatlar 
iqtisodiyoti tiklanishi oson kechmadi. Dunyo 
boʻyicha yetkazib berish zanjirlari qayta 
tiklanishi uchun ham vaqt kerak boʻldi. Shunga 
qaramay, yurtimizda qatʼiy pul-kredit siyosati 
davom ettirildi va 2021-yil yakunida inflyatsiya 
darajasi 9,9 foizga yetib, “bir xonali” songa 
tushirildi. Ammo yuqoridagi omillar, qolaversa, 
xalqaro bozorda yonilgʻi narxlari keskin oshishi 
sabab inflyatsiyaning yana oshishi kuzatildi va 
2022-yil oxirida 12,3 foizga chiqdi. Shundan 
soʻng belgilangan targetga erishish choralari 
yanada qatʼiylashtirildi. Natijada 2023-yil 
oxirida 4 foizdan koʻproq pastlashga erishilib, 
inflyatsiya darajasi 8,8 foizga tushirildi. 2025-yil 
esa 7,5 foizli natija bilan yakunlandi.

Toʻgʻri, 5 foizli targetga belgilangan 
vaqtda yetilmadi. Ammo biz maqsadga asta-
sekin yaqinlashyapmiz. Turli tovarlar bozorini 
erkinlashtirish, ayrim tovarlar boʻyicha 
raqobatni kuchaytirish, ishlab chiqarish va 
import konsentratsiyasini kamaytirish boʻyicha 
aniq ishlar qilinyapti. Natijada oʻtgan yili 
yurtimizda koʻp yoʻnalish boʻyicha inflyatsiya 
koʻrsatkichi pasaygani yaqqol sezildi. Asosiysi, 
buni odamlar ham oʻz turmushida his qilmoqda. 
Avvallari bozordagi narx-navoga faqat oʻsuvchi 
raqam sifatida qaralgan boʻlsa, bugun odamlar 
turli iqtisodiy taʼsirlar orqali narxlarni prognoz 
qilib, pasayishini bemalol taxmin qila olyapti. 
Ayrim mahsulotlar narxi keskin pasayishi, 

bozorda talabga yarasha taklif ortgani, oʻtgan 
yili yurtimizda valyuta kursi soʻmga nisbatan 
arzonlashib, bu uzoq vaqt davom etgani ham bu 
boradagi katta islohotlar samarasi.

Yana bir jihatni tushunish kerak: 5 foizli target 
— belgilangan maqsad. Ammo inflyatsiya 5 foizga 
tushirildi degani uni doim shunday saqlab qolish 
mumkinligini anglatmaydi. Chunki inflyatsiya 
doimiy oʻzgarib turadigan koʻrsatkich. Odatda 
u bilan bogʻliq prognozlar nafaqat ichki, balki 
tashqi omillarga ham asoslanadi. Birgina misol: 
2024-yil yurtimizda inflyatsiya darajasi 9,8 foiz 
bilan yakunlangan boʻlsa, 2025-yil boshidayoq 
qoʻshni davlatlardan import qilinadigan qoramol 
va goʻsht eksportiga cheklovlar sabab goʻsht 
mahsulotlari narxida keskin oshish kuzatildi. 
Natijada oʻtgan yil fevralda umumiy inflyatsiya 
10,1 foizgacha koʻtarildi.

Bu — tabiiy iqtisodiy jarayon. Mamlakatimiz 
iqtisodiyoti yildan yilga global iqtisodiyotga 
moslashib borayotgan sharoitda inflyatsiya 
darajasiga ham bevosita tashqi omillar taʼsiri 
sezilarli darajada ortib boradi. Ularni doim 
barqaror ushlab turish qiyin. Ammo Markaziy 
bank bu borada oʻz siyosatini yuritish va tegishli 
instrumentlar orqali belgilangan targetga yetish 
hamda uni mustahkamlash choralarini koʻrib 
boradi.

— 2027-yilda belgilangan 5 foizli targetga 
erishmaslik ehtimoli ham mavjudmi? 
Kutilmagan senariylarga qanday tayyorgarlik 
koʻrilgan?

— Albatta, inflyatsiya darajasiga erishish 
muddatlarini belgilashda kelgusidagi kutilmalar 
chuqur tahlil qilinadi. 5 foizli koʻrsatkichga 
erishish boʻyicha kutilmalarda ham yuzaga 
kelishi mumkin boʻlgan ichki va tashqi 
xatarlar oʻrganilib, tahlillar asosida ssenariylar 
ishlab chiqildi. Ularga qarshi choralar ham 
belgilangan. Masalan, tashqi omillarga kelsak, 
global iqtisodiyotdagi noaniqliklar saqlanib 
qolishi, savdo hamkorlarimiz valyutasida keskin 
oʻzgarishlar boʻlmasligi, ichki sharoitlarda 
kreditlar moʻtadillashib borishi, fiksal taqchillik 
3 foizdan oshmasligi, pul oʻtkazmalari 10 foiz 
atrofida oʻsishi kabi oʻnga yaqin xatar hisobga 
olingan. Shular asosida inflyatsiya darajasi 
joriy yil oxirida 6-6,5 foiz atrofida shakllanishi, 
2027-yilda esa 5 foizli targetga yetishi kutilmoqda.

Har bir xatarning inflyatsiya va iqtisodiy 
barqarorlikka alohida taʼsirlarini baholaganmiz 
va ularga qanday javob choralari koʻrilishi ham 
hisobga olingan. Masalan, oltin narxi 2500 
dollargacha pasaysa yoki 5500 dollargacha 
oshib ketsa nima qilish mumkinligi boʻyicha 
ham tahlillar oʻtkazilgan. Bunda oʻsish prognozi 
ehtimoli yuqori. Yaʼni oltin narxi jahon bozorida 
oshib boryapti. Birja savdosi maʼlumotlariga 
koʻra, shu yil 25-yanvar kuni kechqurun oltin 
narxi bir troya unsiya uchun 5017 dollarlik 
yangi rekord darajaga yetdi. Agar oltin narxi shu 
tariqa oshishda davom etsa, bu ijobiy shok holati 
hisoblanadi. Buning hisobiga 5 foizli targetga 
2027-yil oxirida emas, oʻrtalarida yetish ham 
mumkin. Chunki birgina shu omil iqtisodiy 
oʻsishning tezlashishiga hissa qoʻshadi.

Qolaversa, mamlakatimiz dunyo boʻyicha 
oltin ishlab chiqaruvchi eng yirik davlatlardan 
biri boʻlib, eksport hisobiga tushumlar ham, talab 
ham oshib bormoqda. Natijada yurtimizda oʻtgan 

yildan milliy valyuta kursi mustahkamlanib, 
qadri oshib borayotgani ham bevosita inflyatsiya 
darajasini pasaytirishga taʼsir koʻrsatadi. 
Biroq bu odamlar oʻylaganidek almashuv 
kursini Markaziy bank belgilaydi degani emas. 
Shu masalada ham koʻp savollar beriladi. 
Bir jihatni aniq tushunish kerak: Markaziy 
bank almashuv kursi boʻyicha maqsadli 
koʻrsatkich belgilamaydi va kurs shakllanishiga 
aralashmaydi. Yurtimizda 2017-yildan boshlab 
valyuta kursi erkinlashtirilgan va uni bozor 
tamoyillari belgilaydi. Kurs ichki valyuta 
bozorida shu joyning talab va taklifi asosida 
shakllanadi. Oʻtgan yilgi tahlillarga koʻra, qulay 
makroiqtisodiy sharoitlar taʼsirida xorijiy valyuta 
bozorida talabdan koʻra taklif yuqori boʻldi. Bu 
oltin narxining keskin oshib borayotgani bilan 
ham bogʻliq.

— Inflyatsiya haqida gap borsa, Markaziy 
bank belgilaydigan asosiy stavka masalasi 
ham oʻrtaga chiqadi. 2027-yilda belgilangan 
5 foizli targetga yetilsa, Markaziy bank asosiy 
stavkani qanchalik pasaytirishi mumkin? 
Bu bevosita kreditlar foizi bilan ham bogʻliq 
boʻlgani holda odamlar uchun qiziq.

— Inflyatsiya tushishi deganda odamlar, 
avvalo, asosiy stavka va unga bogʻliq holda 
kreditlar foizining tushishini kutadi. Aslida ham 
ular oʻzaro bogʻliq. Bu boradagi kutilmalarni 
aytishdan oldin asosiy stavkaning oʻziga 
toʻxtalsak. Chunki koʻpchilik uning mohiyatini 
tushunmaydi.

Gap shundaki, mamlakatimiz moliya tizimida 
Markaziy bank asosiy stavkasi degan tushuncha 
bor. Markaziy bank uni va pul bozorida qisqa 
muddatli pulning narxini belgilaydi. Oddiy qilib 
aytganda, asosiy stavka — soʻmning narxi. Agar 
inflyatsiya yuqori boʻlsa, soʻm koʻp va qadri past 
boʻladi degani. Masalan, yuqori inflyatsiya xavfi 
tugʻilsa, Markaziy bank asosiy stavkani oshiradi 
yoki aksincha, inflyatsiya targetdan pasaysa, asosiy 
stavkani tushiradi. Bozor stavkasini Markaziy 
bank belgilangan darajaga yaqinlashtirish uchun 
oʻz operatsiyalarini asosiy stavkaga bogʻlaydi. 
Masalan, tijorat banklari ajratadigan imtiyozli 
kreditlarning foiz stavkasi bevosita asosiy stavkaga 
bogʻliq. Yaʼni stavka tushishi yoki koʻtarilishi 
imtiyozli kreditlar foizining pasayishi yoki 
oshishiga taʼsir qiladi. Shuningdek, tijoriy kreditlar 
foizi ham Markaziy bankning foiz stavkasidan 
kelib chiqib belgilanadi.

Asosiy stavka darajasi muayyan vaqtda qator 
omillar hisobiga oʻzgarib turadi hamda Markaziy 
bank yil davomida 8 marta asosiy stavkani 
koʻrib chiqadi. Jarayonda barcha omil hisobga 
olinadi va chuqur tahlil qilinadi. Xususan, 
asosiy stavka 2017-yil iyun oxirida — valyuta 
liberallashuviga tayyorgarlik doirasida 9 foizdan 
14 foizgacha koʻtarilgan va 2024-yil iyuligacha 
14-17 foiz oraligʻida shakllangan. 2024-yil 
iyulida ushbu stavka 0,5 foiz pasaytirilib, yillik 
13,5 foiz darajasida belgilandi. Keyinroq yana 
14 foizga koʻtarildi. 2025-yilda asosiy stavka 
14 foiz darajasida oʻzgarishsiz saqlab qolindi. 
Toʻgʻri, 2025-yilda inflyatsiya darajasi 7,5 
foizgacha pasaydi. Lekin Markaziy bank asosiy 
stavkani pasaytirishga shoshilmayapti. Chunki 
joriy inflyatsiya darajasi hali belgilangan 5 foizli 
targetga yetib kelgani yoʻq. Bundan tashqari, 
milliy iqtisodiyotda inflyatsiyani oshiruvchi 
xatarlar hali ham saqlanib turibdi.

Bugun aholi va biznes uchun banklar 
ajratayotgan kreditlar foizi haqiqatan yuqori 
— 20 foiz. Buning asosiy sababi, resurs narxi, 
yaʼni ushbu kreditlarning manbai boʻlgan 
depozitlarning qimmatligida. Inflyatsion targetga 
erishilgach, Markaziy bank foiz stavkalarini 
neytral darajaga olib kelishi mumkin. Tahlillarga 
koʻra, Oʻzbekiston iqtisodiyoti uchun neytral 
real foiz stavkasi bugun 4-5 foiz atrofida 
baholangan. Bunda 5 foizli targetga neytral 
4-5 foizni qoʻshsak, 9-10 foiz nominal stavka 
hosil boʻladi. Bu asosiy stavkani 9-10 foizgacha 
tushirish imkoni paydo boʻladi degani.

Ammo inflyatsiya kutilmalarining pasayishi 
muayyan muddat talab etadi. Yaʼni boshqa 
foizlarning birdan tushishi kuzatilmaydi, ular 
inflyatsiya bilan birga asta-sekin pasayadi. 
Oʻtgan yili aholi buni amaliyotda seza 
boshladi. Narx-navo barqarorligi real sharoitda 
kuzatilayotgani hisobiga aholi kutilmalari ham 
pasayib borayotgani ijobiy hol.

“Yangi Oʻzbekiston” muxbiri
Iroda TOSHMATOVA 

suhbatlashdi.

QO‘SHILGAN  QIYMATGA  TAYANUVCHI 
IQTISODIY  MODEL

Nuqtayi nazar
Hozirgi kunda yuz berayotgan 
muhim oʻzgarishlar davlatlardan 
rivojlanishga yangicha 
yondashuvni talab qilmoqda. 
Jahon bozorlarida raqobat 
keskinlashuvi, texnologik 
taraqqiyot jadallashuvi, tabiiy 
resurslar cheklangani hamda 
inson kapitaliga talab ortishi 
anʼanaviy iqtisodiy oʻsish 
modellari samaradorligiga taʼsir 
qilmoqda. Bunday sharoitda 
barqaror iqtisodiy taraqqiyotni 
taʼminlash davlat siyosati va 
bozor mexanizmlari oʻrtasidagi 
oqilona muvozanatga bogʻliq 
ekani tobora yaqqol namoyon 
boʻlmoqda.

Bugungi kunda jahon tajribasi koʻrsatmoqdaki, 
faqat xomashyo eksportiga tayangan iqtisodiy 
model uzoq muddatli barqarorlikni taʼminlay 
olmaydi. Aksincha, yuqori qoʻshilgan qiymat 
yarata oladigan, innovatsiya va texnologiyalarga 
asoslangan iqtisodiyotlar raqobatda ustunlikka 
ega boʻlmoqda. Shu bois, Oʻzbekistonda 
energiya tejamkor, yuqori texnologiyali 
sanoat tarmoqlarini va xizmatlar sohasini 
rivojlantirishga qaratilgan davlat siyosati 
iqtisodiy oʻsish bilan bir qatorda resurslardan 
oqilona foydalanishni ham koʻzda tutadi.

Yangi Oʻzbekistonda investitsiya alohida 
va muhim oʻrin tutadi. Davlat investitsiyalarni 
nafaqat moliyaviy resurs, balki zamonaviy 
texnologiyalar, bilim va boshqaruv tajribasini 
jalb etish vositasi sifatida baholamoqda. 
Shu sababli xorijiy investitsiya jalb qilishda 
ularning milliy iqtisodiyot raqobatbardoshligini 
oshirishga, eksport salohiyatini kengaytirishga 
va mahalliy kadrlar tayyorlashga qoʻshadigan 
hissasiga asosiy mezon sifatida qaralmoqda.

Bu jarayonda davlat bozor munosabatlarining 
toʻgʻridan toʻgʻri ishtirokchisi emas, balki 
huquqiy, institutsional va infratuzilmaviy sharoit 
yaratuvchi subyekt sifatida namoyon boʻladi. 
Yer munosabatlarini bozor tamoyillari asosida 
tartibga solish, maʼmuriy tartib-taomillarni 
soddalashtirish, elektron davlat xizmatlarini 
joriy etish kabi choralar davlat boshqaruvining 

bozor iqtisodiyotiga moslashgan shaklini 
ifodalaydi.

Erkin iqtisodiy zonalarni xalqaro standartlar 
asosida rivojlantirish orqali mamlakatni global 
ishlab chiqarish zanjirlariga integratsiya qilish 
maqsadi koʻzlanmoqda. Bunda davlatning asosiy 
vazifasi investorlar uchun huquqiy barqarorlik 
va kafolatlarni taʼminlash, qonunchilikning 

shaffof va prognoz qilish mumkin boʻlishini 
taʼminlashdan iborat.

Iqtisodiy boshqaruv tizimini qayta koʻrib 
chiqish, sohaviy boshqaruv organlari faoliyatini 
zamonaviy talablarga moslashtirish esa 
davlatning oʻzini isloh qilishga tayyorligini 
koʻrsatadi. Bu holat bozor iqtisodiyotining 
muhim belgilaridan biri hisoblanadi.

Sanoatni raqamlashtirish, ilmiy, huquqiy va 
iqtisodiy yechimlarni joriy etish, robototexnika 
va sunʼiy intellekt texnologiyalaridan 
foydalanish ishlab chiqarish jarayonlarini 
sifat jihatidan yangi bosqichga olib chiqadi. 
Bu borada davlat xalqaro moliya institutlari 
bilan hamkorlik qilish, texnologiya va bilimlar 
transferini ragʻbatlantirish orqali katalizator 

vazifasini bajaradi, bozordagi samaradorlik esa 
erkin raqobat orqali shakllanadi.

Raqamli iqtisodiyot, startaplar va innovatsion 
ekotizimni rivojlantirish davlat va xususiy 
sektor oʻrtasidagi hamkorlikning yana bir 
muhim yoʻnalishidir. Venchur moliyalashtirish 
mexanizmlarini joriy etish, fintex va sunʼiy 
intellekt sohalarida maxsus institutlarni 
shakllantirish orqali yangi bozor segmentlari 
vujudga kelmoqda. Taʼlim muassasalari, yoshlar 
va xususiy sektor oʻrtasidagi oʻzaro hamkorlik 
esa innovatsion iqtisodiyotning ijtimoiy 
poydevorini mustahkamlaydi.

Ilm-fan va yuqori texnologiyalarga 
investitsiya kiritish davlatning uzoq muddatli 
strategik manfaatlariga xizmat qiladi. Sunʼiy 
intellekt, maʼlumotlar markazlari, yuqori 
hisoblash quvvatiga ega tizimlar, shuningdek, 
kosmik tadqiqotlarga oid tashabbuslar milliy 
iqtisodiyotni yangi texnologik pogʻonaga olib 
chiqishga qaratilgan.

Xulosa qilib aytganda, yangi iqtisodiy 
siyosatning mohiyati davlat va bozor oʻrtasidagi 
oqilona muvozanatni taʼminlashdan iborat. 
Davlat strategik yoʻnalishlarni belgilaydi, 
huquqiy va institutsional asoslarni yaratadi, 
ijtimoiy adolatni kafolatlaydi. Bozor esa 
raqobat, innovatsiya va samaradorlik orqali 
iqtisodiy oʻsishni taʼminlaydi. Aynan shu 
muvozanat yangi Oʻzbekistonning barqaror 
va raqobatbardosh taraqqiyotining huquqiy-
iqtisodiy poydevorini belgilab beradi.

Bahromjon TOPILDIYEV, 
yuridik fanlar doktori, professor

INFLYATSIYA   KUTILMALARI 
Bizning suhbat

Past darajadagi inflyatsiya investitsiya muhitini qoʻllab-
quvvatlab turish, odamlarning isteʼmol qilish darajasini oshirishni 

ragʻbatlantirishga yordam beradi.
2026-yil 18-fevral, 33-son

Hozir bozordagi narx-navoni 
davlat, shaxs yoki korxonalar 
emas, balki sogʻlom raqobat 
muhitida shakllanadigan talab 
va taklif belgilaydi. Yaʼni biror 
mahsulotning qimmat yoki arzonligi 
oʻsha vaqtdagi qator omillar 
taʼsirida avtomatik shakllanadi va 
bu normal holat. Bunga moliyaviy 
tuzilmalar aralashmaydi, ular 
faqat narx barqarorligini taʼminlab 
turishga qaratilgan vositalarni 
ishga tushiradi. Chunki bozordagi 
narx-navo bevosita aholi daromadi 
hamda xarid qobiliyatiga mutanosib 
boʻlishi zarur. Aks holda, jamiyatda 
iqtisodiy notenglik ortishi xavfi 
yuzaga keladi.



YANGI O‘ZBEKISTON

BILIM TAFAKKUR BILAN BOYIGANDA, 
TAFAKKUR MAʼNAVIYAT BILAN 
MUSTAHKAMLANGANDA, MAʼNAVIYAT ESA 
IJTIMOIY MASʼULIYAT BILAN QOʻLLAB-
QUVVATLANGANDA JAMIYAT BARQAROR 
RIVOJLANISH YOʻLIGA KIRADI.

OCHIQ  INTELLEKTUAL 
MAYDONGA  AYLANAYOTGAN  TIZIM

5KO‘ZGU

Ona tilini chuqur bilgan, adabiy merosni anglagan yosh avlod xalqining 
tarixiy tajribasi, madaniy qadriyatlariga hurmat bilan qaraydi.

Zamonaviy dunyoda bilim olish jarayoni 
oddiy axborot yigʻish bilan cheklanib 
qolmay, shaxsning dunyoni anglash usuli, 
hayotga munosabati, ijtimoiy pozitsiyasini 
shakllantiruvchi omil ekani ayon. Shu 
tufayli taʼlim muassasalariga faqat kasbiy 
koʻnikmalar beradigan maskan emas, balki 
fikrlovchi, tahlil qiluvchi, masʼuliyatli avlodni 
tarbiyalaydigan muhim ijtimoiy institut 
sifatida qaralmoqda. Taʼlim-tarbiya masalasi 
davlat siyosati, jamoatchilik fikri, ilmiy 
doiralar diqqat markazida turibdi.

Mazkur mavzu yuzasidan soʻz yuritganda, 
avvalo, keyingi yillarda mamlakatimiz 
taʼlim tizimidagi tubdan yangilanish 
jarayonlariga toʻxtalib oʻtish kerak. Oliy 
taʼlim muassasalarining koʻpayishi, qamrovi 
oshishi, yangi taʼlim dasturlari joriy etilishi, 
xalqaro standartlarga moslashuv siyosati bu 
yoʻnalishdagi islohotlarning real natijalarini 

koʻrsatmoqda. Xususan, oxirgi yillarda oliy 
taʼlimga qamrov bir necha barobar oshdi. 
Yangi universitetlar, nufuzli xorijiy oliygohlar 
filiallari, nodavlat taʼlim muassasalari 
faoliyati kengaydi. Taʼlim siyosatida 
kompetensiyaga asoslangan yondashuv, 
amaliy bilimlarni kuchaytirish, talabaning 
shaxsiy rivojiga yoʻnaltirilgan model ustuvor 
ahamiyat kasb etmoqda. Jumladan, Toshkent 
davlat oʻzbek tili va adabiyoti universitetida 
oʻquv dasturlarining qayta koʻrib chiqilishi, 
kredit-modul tizimining joriy etilishi, xalqaro 
reytinglarga moslashish siyosati taʼlimni 
yopiq akademik makondan ochiq intellektual 
maydonga aylantirishga xizmat qilyapti.

Globallashuv sharoitida milliy ong, madaniy 
xotira, til va tafakkur masalalari yangi sinovlar 
bilan yuzlashmoqda. Bu jarayonda gumanitar 
fanlar, xususan, til va adabiyot tafakkur 
madaniyatini shakllantirishda muhim oʻrin 
tutadi. Mashhur nemis mutafakkiri Vilgelm 
Gumboldt tilni “xalq ruhi va tafakkurining 
tirik ifodasi” sifatida baholagani bejiz emas. 
Uning fikricha, til muloqot vositasi vazifasini 
bajarish bilan birga insonning borliqni 
qanday koʻrishi va tushunishini ham belgilab 
beradi. Til va adabiyot fanlari milliy oʻzlikni 
anglashda ham muhim oʻringa ega. Ona tilini 
chuqur bilgan, adabiy merosni anglagan yosh 
avlod xalqining tarixiy tajribasi, madaniy 
qadriyatlariga hurmat bilan qaraydi.

Bugungi yoshlar ongining shakllanishi 
avvalgi avlodlar tajribasidan tubdan farq 
qiladi. Raqamli texnologiyalar, ijtimoiy 

Hayotbek Abdullayev uch yil avval 
Toshkent vaksina va zardoblar ilmiy-tadqiqot 
institutining ilmiy ishlab chiqarish biologik 
nazorat boʻlimida faoliyat boshlagan. 
Serpentariy (zaharli ilonlarni saqlash va ulardan 
biologik faol moddalar (zahar) ajratib olish 
bilan shugʻullanuvchi boʻlim) mudiri sifatida 
ishlaganida, zaharli ilonlardan ajratib olingan 
biologik faol moddalarning biokimyoviy, 
toksikologik tahlillari va zaharning biologik 
faolligini oʻrgangan. 2024-2025-yillarda 
institutning biotexnologiya laboratoriyasida 
ilmiy xodim vazifasida xizmat qildi. Ayni 
paytda bakteriologiya laboratoriyasi katta 
ilmiy xodimi boʻlgan Hayotbek farmatsevtik 
biotexnologiya va biomuhandislik hamda 
bakteriologiya yoʻnalishlarini uygʻunlashtirgan 
holda ilmiy tadqiqot olib bormoqda. 

U mahalliy ilonlar zahridan saratonga 
qarshi biologik faol komponentlarni ajratib 
olish va ular asosida targetlangan dori-darmon 
yaratish asosiy ilmiy tadqiqot yoʻnalishlaridan 
biri ekanini alohida taʼkidladi. Zero, ilon zahri 
murakkab biologik aralashma boʻlib, tarkibida 
koʻplab biologik faol molekulalar mavjud. 
Ularning baʼzilari oʻsma hujayralariga selektiv 
taʼsir koʻrsatish, hujayra oʻlimini faollashtirish 
xususiyatiga egaligi bilan qimmatli. Hayotbek, 
avvalo, zahar namunalarini yigʻish haqida 
tushuncha berdi. 

Jarayon bioetik talablar, biologik xavfsizlik 
meʼyorlari hamda ekologik barqarorlik 
tamoyillari asosida kechadi. Olingan namunalar 
standartlashtirilgan sharoitda saqlanadi. 

Gulnoza JOʻRAYEVA,
Toshkent davlat oʻzbek tili va 
adabiyoti universiteti birinchi 
prorektori, filologiya fanlari doktori, 
professor

tarmoqlar, global axborot maydoni, tezkor 
muloqot vositalari yoshlarning dunyoqarashi, 
qadriyatlar tizimi, fikrlash uslubiga 
bevosita taʼsir koʻrsatmoqda. Axborot olish 
imkoniyatining kengayishi bilimga yoʻl ochdi. 
Shu bilan birga, ongli tanlash, axborotni 
saralash, uni tahlil etish masʼuliyatini keskin 
oshirdi.

Kanadalik faylasuf va kommunikatsiya 
nazariyotchisi Gerbert Marshall “Vosita 
xabarning oʻzidan muhimroq” degan mashhur 
gʻoyani ilgari surgan edi. Uning fikricha, 

axborotni yetkazish shakli inson tafakkuriga 
mazmundan ham kuchliroq taʼsir koʻrsatadi. 
Bugungi raqamli muhitda bu gʻoya, ayniqsa, 
dolzarb boʻlib, qisqa videolar, tezkor xabarlar, 
vizual kontent yoshlarning fikrlash ritmini 
belgilab bermoqda.

Raqamli makon yoshlar uchun cheksiz 
imkoniyatlar yaratmoqda: masofaviy taʼlim, 
ochiq onlayn kurslar, ilmiy platformalar, 
global ilmiy hamjamiyat bilan muloqot qilish 

imkoniyati kengaymoqda. Shu bilan birga, 
virtual muhit yolgʻon axborot, manipulyativ 
kontent, zararli gʻoyalar maydoni hamdir. 
Bunday sharoitda mediasavodxonlik, axborot 
xavfsizligi, tanqidiy tafakkur asosiy hayotiy 
kompetensiyalardan biriga aylangan.

Shuningdek, taʼlim muhitida maʼnaviyat 
masalasi muhim ahamiyatga ega. Oʻzaro 
hurmat, sogʻlom tanqid, ochiq muloqot, 
fikrlar xilma-xilligiga bagʻrikeng munosabat 
hukmron boʻlgan muhitda shaxs erkin 
rivojlanadi. Aksincha, rasmiyatchilik, 
befarqlik, formallik ustun boʻlgan joyda 
ijodiy tafakkur soʻnadi, tashabbus susayadi. 
Shu bois, taʼlim muassasalarida ijtimoiy-
psixologik muhitni sogʻlomlashtirish 
tarbiyaviy ishlarning ustuvor yoʻnalishlaridan 
boʻlib qolmoqda.

Talabalar bilan ishlashda individual 
yondashuvning oʻrni beqiyos. Har bir yoshning 
qiziqishi, salohiyati, hayotiy tajribasi turlicha. 
Ushbu farqlarni inobatga olgan holda tashkil 
etilgan taʼlim-tarbiya jarayoni shaxs rivojini 
taʼminlaydi. Mentorlik, maslahat tizimi, ilmiy 
va ijodiy toʻgaraklar ana shu ehtiyojdan kelib 
chiqadi. Bunday mexanizmlar yoshlarning 
oʻz imkoniyatini anglashi, maqsadlarini 
aniq belgilashiga yordam beradi. Tarbiyaviy 
mexanizmlarning samaradorligi esa koʻp jihatdan 
taʼlim muassasasining ichki tartibi bilan bogʻliq. 
Rahbarlik uslubi, boshqaruvdagi ochiqlik, jamoa 
bilan muloqot, tashabbuslarni qoʻllab-quvvatlash 
siyosati toʻgʻri yoʻlga qoʻyilsa, taʼlim muassasasi 
nafaqat bilim maskani, balki ijtimoiy yetuklik 
maktabiga aylanadi.

Mehnat bozoriga yiliga 300 ming oliy 
maʼlumotli kadr kirib kelmoqda. Ularni 
q o ʻ l l a b - q u v v a t l a s h ,  t a s h a b b u s l a r i n i 
ragʻbatlantirish, ilm-fan, innovatsiya va 
tadbirkorlikka jalb etish orqali milliy 
taraqqiyotning mustahkam poydevorini 
yaratish zarur. Davlatimiz rahbarining 
yoshlarning raqamli savodxonligini oshirish, 
xorijiy tillarni puxta egallashi, zamonaviy 
texnologiyalarni oʻzlashtirishi, ilmiy tadqiqot 
faoliyatida ishtirok etishi masalalariga alohida 
urgʻu berishi zamirida ham chuqur maʼno-
mazmun mujassam. Zero, ushbu talablar taʼlim 
tizimida ochiqlik, innovatsion yondashuv, 
akademik erkinlik va tanqidiy tafakkurni 
rivojlantirish muhitini shakllantiradi.

Shuningdek, yoshlarning boʻsh vaqtini 
mazmunli tashkil etish, ularni zararli axborot 
oqimlaridan himoya qilish, maʼnaviy 
immunitetini mustahkamlash ham muhim. 
Bu vazifalar taʼlim muassasalari faoliyatida 
tarbiyaviy ishlar, madaniy-maʼrifiy loyihalar, 
intellektual klublar va munozara maydonlarini 
kengaytirishni talab qiladi. Aynan ana shunday 
ochiq muloqot muhiti yoshlarning mustaqil 
fikrlashini, oʻz pozitsiyasini asoslab bera olish 
koʻnikmasini oshiradi.

Bilim tafakkur bilan boyiganda, tafakkur 
maʼnaviyat bilan mustahkamlanganda, 
maʼnaviyat esa ijtimoiy masʼuliyat bilan 
qoʻllab-quvvatlanganda jamiyat barqaror 
rivojlanish yoʻliga kiradi. Bugungi yoshlar 
oldida ochilayotgan imkoniyatlar keng, 
talablar esa yuqori. Ular nafaqat zamonaviy 
kasblarni egallashi, balki jamiyat taqdiriga 
daxldorlik hissini ham oʻzida shakllantirishi 
zarur. Shu jarayonda taʼlim muassasalari 
zimmasiga yetakchi ijtimoiy institut sifatida 
alohida masʼuliyat yuklanadi. Bu masʼuliyat 
bilim berish bilan birga ongni tarbiyalash, 
qadriyatlarni asrash, fuqarolik pozitsiyasini 
rivojlantirishni qamrab oladi.

Ogʻir kasalliklarni davolash, immun tizimini mustahkamlash hamda xavfsiz va samarali 
dori-darmon yaratish bugunning dolzarb masalalari. Ularning yechimi zamonaviy biotexnologiya, farmatsevtika va 

biotibbiyot fanlari rivojiga bogʻliq. Ayniqsa, yangi avlod dorilarini yaratish bugun global miqyosda ustuvor ilmiy yoʻnalish 
sifatida eʼtirof etilmoqda. 

Dastlabki bosqichda zahar tarkibidagi umumiy 
fermentativ faollik, proteolitik xususiyatlar 
kabi koʻrsatkichlar kompleks baholanadi. 

Biologik faol komponentlarning 
molekulyar darajadagi xususiyatlarini 
oʻrganish, farmatsevtik shakllarini yaratish 
hamda xavfsizlik profilini shakllantirish 
orqali biologik dorilarning yangi avlodini 
ishlab chiqish uchun ilmiy asos yaratilmoqda. 
Qahramonimizning tadqiqotlari nafaqat 
onkologik kasalliklarni davolashda yangi 
yondashuvlarga erishish, balki tabiiy biologik 
resurslardan samarali foydalanish, milliy 
biotexnologiya salohiyatini oshirish hamda 
innovatsion farmatsevtika yoʻnalishlarini 
rivojlantirishga ham xizmat qiladi. Bunday 
ilmiy izlanishlar kelajakda xavfsiz va samarali 
biologik dori yaratishga zamin boʻlishi 
mumkin. 

Yosh olimning ilmiy faoliyatida dori-
darmon xavfsizligi alohida oʻrin tutadi. Bu 
borada u Xitoyda stajirovka oʻtab, amaliy 
bilimlarni oʻzlashtirgan. Orttirilgan tajriba 
keyinchalik ilmiy ishlanmalarda xavfsizlik 
profilini shakllantirish, biologik preparatlarni 
baholash hamda davlat roʻyxatidan oʻtkazish 
hujjatlarini tayyorlashda muhim ahamiyat 
kasb etgan.

Yuqorida aytganimizdek, hozirgi 
kunda yosh olim bakteriologiya 
laboratoriyasida patogen mikroorganizmlarni 
identifikatsiyalash, antibiotikka chidamlilik 
mexanizmlarini oʻrganish, diagnostik 
test tizimlarini ishlab chiqish ustida 

ishlayapti. Biotexnologiya, farmatsevtika, 
mikrobiologiya va biomuhandislik sohalarini 
integratsiya qilgan ilmiy tadqiqotlari biologik 
dori-darmonlarning yangi avlodini  yaratish, 
onkologik kasalliklarni davolash, immun 
tizimini mustahkamlash hamda biologik 
xavfsizlikni taʼminlashga qaratilgan.

Ilmiy faoliyat bilan bir qatorda u ilmiy 
innovatsiyalarni amaliyotga joriy qilish, 
yangi farmatsevtik texnologiyalar ishlab 
chiqish hamda milliy farmatsevtika sanoatini 
rivojlantirishga hissa qoʻshishni maqsad 
qilgan. Onkologiyada yangi targetlangan 
biologik preparatlar yaratish, biologik faol 
tabiiy komponentlar bankini shakllantirish, 
immunomodulyator vositalar yaratish shular 
jumlasidan.

— Yevropadagi uchta nufuzli oliy 
taʼlim muassasasida tahsil olib, zamonaviy 
biotexnologiya, molekulyar va sintetik 
biologiya yoʻnalishlari boʻyicha chuqur bilim 
hamda amaliy tajriba orttirdim, — deydi yana 
bir yosh olim Ulugʻbek Mavlonov. 

Oʻzbekiston Milliy universitetining 
biologiya fakultetini imtiyozli diplom bilan 
tamomlagan qahramonimizni “Erasmus 
Mundus” dasturi jahoniy ilmlar sari yetakladi. 
Fransiya, Estoniya, Germaniya kabi davlatlarda 
ilmiy salohiyati oʻsdi. Chet ellarda olgan 
bilim va koʻnikmalarini amaliyotga tatbiq 
etish, shuningdek, Oʻzbekistonda ilm-fan 
rivojiga hissa qoʻshish maqsadida oʻtgan yili 
vatanga qaytdi. Ulugʻbek ham Farmatsevtika 
tarmogʻini rivojlantirish agentligi tavsiyasi 
asosida Toshkent vaksina va zardoblar ilmiy-
tadqiqot institutida tadqiqotchi sifatida faoliyat 
yurityapti. Bugungi kunda biotexnologiya 
mamlakatning sogʻliqni saqlash xavfsizligi 
hamda iqtisodiy barqarorligini taʼminlashda 
muhim oʻrin tutishini taʼkidlar ekan, u sohada 
yechimini kutayotgan muammolarni ham 
aytib oʻtdi. Xususan, zamonaviy biologik dori 
importiga qaramlik, ularning yuqori narxi yosh 
izlanuvchini koʻp oʻylantiradi. U ayrim ilgʻor 
texnologiyalarning mahalliylashtirilmagani, 
shuningdek, ilmiy ishlanmalar bilan sanoat 
oʻrtasidagi uzilishni biotexnologiya rivojini 
sekinlashtirayotgan asosiy omillardan deb 
biladi. Zero, ayni omillar sabab koʻplab 
istiqbolli ilmiy gʻoyalar amaliy mahsulot 
darajasiga yeta olmayapti. 

— Ilmiy faoliyatim aynan ushbu 
muammolarga yechim topishga qaratilgan, 
buni ikki asosiy yoʻnalishda olib 

boryapman, — deydi Ulugʻbek. — 
“Birinchi yoʻnalish — mahalliy xomashyo 
va bioresurslar asosida bioaktiv moddalarni 
aniqlash va chuqur oʻrganish. — Oʻzbekiston 
boy va xilma-xil biologik resurslarga ega 
boʻlib, u hali toʻliq oʻrganilmagan katta ilmiy va 
amaliy salohiyatni oʻzida mujassam etadi. Shu 
bois, mahalliy oʻsimliklar, mikroorganizmlar 

Milliy farmatsevtika 
sanoati rivoji yo‘lida

Ilmiy ishlanmalardan 
real mahsulotlarga

va boshqa tabiiy manbalardan biologik faol 
birikmalarni aniqlash, ularning farmatsevtik 
va tibbiy qoʻllanilish imkoniyatlarini tadqiq 
etish ustida izlanishlar qilyapman. Bu 
yondashuv import oʻrnini bosuvchi, iqtisodiy 
jihatdan maqbul va mahalliy sharoitga mos 
biotexnologik mahsulotlar yaratish uchun 
mustahkam ilmiy asos boʻlib xizmat qiladi. 

Ikkinchi yoʻnalish zamonaviy vaksina 
texnologiyalari, jumladan, nuklein 
kislotalar asosidagi vaksinalarni ishlab 
chiqish va takomillashtirish bilan bogʻliq. 
Bugungi kunda bunday vaksinalar yuqumli 
kasalliklarga qarshi kurashda eng ilgʻor va 
istiqbolli yoʻnalishlardan biri hisoblanadi. Bu 
yoʻnalishda hamkasblarim bilan birgalikda 

vaksinalarning samaradorligi, xavfsizligi 
va qisqa muddatda ishlab chiqilishini 
taʼminlovchi yangi texnologik yondashuvlar 
ustida ishlayapman. 

Yoshlar bejiz zamonaviy texnologiyalarga 
intilmaydi. Bu orqali ular oʻzi tanlagan 
soha yutuqlarini koʻra oladi. Ayni paytda 
Ulugʻbek ishtirok etayotgan sil kasalligiga 
qarshi zamonaviy vaksinalarni ishlab chiqish 
texnologiyasi ham tezkor, xavfsiz va kelajakda 
turli kasalliklarga qarshi samarali boʻlishi 
mumkin. Uning mahalliy ishlab chiqarish 
yoʻlida boshlagan ezgu ishi mamlakatimizning 
farmatsevtika sohasidagi mustaqilligini 
taʼminlash va importga qaramlikni 
kamaytirishga katta hissa qoʻshadi. 

Tadqiqotlar yuzasidan xalqaro hamkorliklar 
ham ibratga arziydi. Xususan, Janubiy Koreya, 
Fransiya, Italiya va boshqa rivojlangan 
davlatlardagi yetakchi ilmiy markazlar hamda 
zamonaviy laboratoriyalar bilan aloqalar 
bosqichma-bosqich shakllantirilyapti. Bu 
esa ilgʻor tahlil usullari, yuqori texnologik 
platformalar va xalqaro ilmiy tajribadan 
samarali foydalanish va ilmiy ishlarni xalqaro 
darajaga olib chiqishga yordam beradi. 

Yosh innovatorning asosiy maqsadi — 
biotexnologiya sohasida Oʻzbekistonda 
zamonaviy, raqobatbardosh va amaliy natijaga 
yoʻnaltirilgan ilmiy maktab shakllanishiga 
hissa qoʻshish. Yaʼni ilmiy ishlanmalarni 
real mahsulot darajasiga olib chiqish 
hamda mamlakatimizning ilmiy-texnologik 
salohiyatini mustahkamlash. 

Har ikki yosh olim bilan suhbatimiz 
odatdagilaridan qiyin kechdi. Zero, ular 
tanlagan yoʻlning oʻzi-da mashaqqatli. 
Kutilayotgan natija aytishga arzirli, borilajak 
manzillar yorugʻ. Shuning oʻzi ilm-fan 
borasida dunyoviy miqyosda faxrlanadigan 
yoshlarimiz borligiga yana bir ishora.

Munojat MOʻMINOVA, 
“Yangi Oʻzbekiston” muxbiri

JAHONIY  ILM  BILAN 
XAVFSIZ  HAYOT  SARI 

Mulohaza

Salohiyat sohiblari

Taraqqiyot jarayoni jamiyat hayotiga tobora chuqur 
kirib borar ekan, inson omili, tafakkur sifati, 

maʼnaviy mezonlar masalasining dolzarbligi har qachongidan 
oshaveradi. Texnologiyalar surʼati kuchaygan, axborot oqimi 

kengaygan, ijtimoiy makon murakkablashgan bir sharoitda 
jamiyatning barqaror rivoji iqtisodiy koʻrsatkichlar bilan bir qatorda 

insonning ichki dunyosi, fikrlash madaniyati, masʼuliyat hissi bilan 
chambarchas bogʻliq.  Bugungi islohotlar markazida aynan inson, 

uning tafakkuri, maʼnaviy tayanchi va intellektual salohiyati turgani 
ham buning tasdigʻidir.

YOPIQ  AKADEMIK  MAKONDAN 

Qozoq mumtoz adabiyotining yorqin vakili Abay Qoʻnonboyev Alisher Navoiyni ustoz deb 
bilgan. Gʻafur Gʻulom, Mirtemir, Muxtor Avezov, Sobit Muqonov davrida qaror topgan adabiy 

aloqalar bugun ham shukuh bilan davom etmoqda.

Qish faslining soʻnggi oyi — fevral keyingi 
yillarda yurtimizda adabiyot oyligi sifatida 
nishonlab kelinmoqda. Dunyoda bayramlar, 
turli anjumanlar koʻp. Shular orasida Alisher 
Navoiy va Zahiriddin Muhammad Boburning 
tavallud sanasi bilan bogʻliq tantanalar nafaqat 
mamlakatimizda, balki butun dunyoda keng 
miqyosda nishonlanadi. 

Prezidentimiz Oliy Majlis va Oʻzbekiston 
xalqiga navbatdagi Murojaatnomasida 
Sohibqiron Amir Temur, Alisher Navoiy 
kabi buyuk bobolarimizning qutlugʻ tavallud 
ayyomini yuksak darajada, har tomonlama 
munosib oʻtkazishda mahallalar, taʼlim-tarbiya 
maskanlari, mehnat jamoalari, ziyolilar, 
mamlakatimizning xorijdagi elchixonalari, 
umuman, butun xalqimiz faol ishtirok 
etishi zarurligini taʼkidlagan edi. Bu borada 
“Vatandoshlar” jamoat fondi ham ibratli ishlarni 
qilmoqda. 

— Prezidentimizning adabiyot va sanʼatni, 
madaniyat va kitobxonlikni har tomonlama 
qoʻllab-quvvatlash, Alisher Navoiy, Zahiriddin 
Muhammad Bobur merosini yosh avlodga 
bekamu koʻst yetkazish borasidagi siyosati 
ijtimoiy hayotimizda muhim ahamiyat kasb 
etyapti, — deydi “Vatandoshlar” jamoat fondi 
boshqaruvi raisi oʻrinbosari Boliddin Sanayev. — 
Alisher Navoiyning 585 yilligi, Mirzo Boburning 

543-yilligini keng nishonlash maqsadida fondimiz 
tomonidan Oʻzbekistonning xorijdagi diplomatik 
vakolatxonalari bilan hamkorlikda Ozarbayjon, 
Qozogʻiston, Qirgʻiziston, Tojikiston, Janubiy 
Koreya, AQSH, Yevropa mamlakatlarida 
madaniy-adabiy tadbirlar uyushtirilmoqda. Bu 
tadbirlarda shoir, yozuvchilar, adabiyotshunos 
va tarixchi olimlar, sanʼatkorlar, madaniyat 
sohasi vakillari faol ishtirok etyapti. Bugun turli 
davlatlarda istiqomat qilayotgan millatdosh 
va vatandoshlarimiz orasida ona tilimiz, 
madaniyatimiz, urf-odatlarimiz, sanʼatimiz, 
qadriyat va anʼanalarimizni yoyish, targʻib etish 
hamda vatandoshlarimizning keyingi avlodlari 
ham ulardan toʻla-toʻkis bahramand boʻla olishini 
taʼminlash fondimizning asosiy vazifasiga kiradi.

Buyuk bobomiz Alisher Navoiyning haykali 
Tokio, Shanxay, Vashington, Moskva, Minsk, 
Boku, Mozori Sharif, Oʻsh, Dushanbe, Seul 
singari yirik shaharlarda qad rostlagan edi. 2023-
yili Qozogʻiston poytaxti Ostonada ham oʻzbek 
xalqining buyuk farzandi, shoir va mutafakkir 
Alisher Navoiyga muhtasham haykal oʻrnatildi. 
Haykalning ochilish marosimida ishtirok 
etgan va nutq soʻzlagan davlatimiz rahbari: 
“Ishonchim komilki, Alisher Navoiy haykali 
ikki xalq oʻrtasidagi doʻstlik va qardoshlik 
rishtalarining yana bir yorqin ramziga aylanadi, 
uning merosi esa yana koʻplab avlodlarni buyuk 
yutuqlarga ilhomlantiradi”, degan edi. 

— Oʻzbek-qozoq adabiy aloqalarining ildizi 
chuqur, — deydi Oʻzbekistonning Qozogʻiston 
Respublikasidagi elchixonasi vakili Bahrom 

Adabiy do‘stlik – abadiy do‘stlik

Berdiyev. — Qozoq mumtoz adabiyotining 
yorqin vakili Abay Qoʻnonboyev Alisher 
Navoiyni ustoz deb bilgan. Gʻafur Gʻulom, 
Mirtemir, Muxtor Avezov, Sobit Muqonov 
davrida qaror topgan adabiy aloqalar bugun ham 
shukuh bilan davom etmoqda. 

2021-yili Qozogʻiston davlat mukofoti 
sovrindori, taniqli qozoq shoiri Nasipbek 
Aytuli Alisher Navoiyning “Layli va Majnun” 
hamda “Saddi Iskandariy” dostonlarini qozoq 

tiliga oʻgirgan. Keyingi yillarda “Mahbub 
ul-qulub” asari qozoq tiliga muvaffaqiyatli 
tarjima qilindi. Shuningdek, Navoiy hayoti 
va ijodiga bagʻishlangan ilmiy-badiiy asarlar 
qardoshlar tilida chop etilmoqda. Ayni jarayon 
Navoiy merosi butun turkiy dunyoda faol 
oʻrganilayotganini koʻrsatadi.

— Men oʻzbek adabiyotini qozoq tiliga, 
qozoq adabiyotini oʻzbek tiliga oʻgirish bilan 
shugʻullanib, oʻzimning ijod qalamim ham 
charxlanib borayotganiga amin boʻldim, — 
deydi qozogʻistonlik oʻzbek shoirasi Raʼno 
Doʻsanova.

Joriy yil 9-13-fevral kunlari “Vatandoshlar” 
jamoat fondi tomonidan Qozogʻistonning 
Turkiston viloyati, Chimkent, Oqtov va Atirav 
shaharlaridagi maktablar, oliy oʻquv yurtlari, 
teatrlar va mahallalarda adabiy uchrashuvlar, 
kitobxonlik kechalari, qizgʻin mushoiralar 
boʻlib oʻtdi. Turkiston viloyati Keles tumanidagi 
T. Begmanova nomidagi 8-maktabda boʻlib 
oʻtgan uchrashuvda vatandoshlarimiz hamda 
Abay, Chuqursoy mahallalarida yashayotgan 
aholi vakillari bilan birga, nuroniylar, xotin-
qizlar, oʻquvchi yoshlar, mahalliy ijodkorlar 
ishtirok etdi. Qiziqarli oʻtgan tadbirda Alisher 
Navoiyning 585, Zahiriddin Muhammad 
Boburning 543, qozoq yozma adabiyoti 
asoschisi Abay Qoʻnonboyevning 180 yilligiga 
urgʻu berildi.

Filologiya fanlari doktori, professor, 
Oʻzbekistonda xizmat koʻrsatgan madaniyat 
xodimi Sultonmurod Olim oʻzbek va qozoq 

xalqlarining uch buyuk shoiri — Alisher 
Navoiy, Zahiriddin Muhammad Bobur, Abay 
Qoʻnonboyev adabiy merosining umumbashariy 
ahamiyati toʻgʻrisida gapirdi. Nafaqat turkiy 
xalqlarning, balki butun insoniyatning maʼnaviy 
daholari boʻlgan shoirlar asarlarining ilmiy-
amaliy talqini, maʼnaviy-maʼrifiy ahamiyati, 
adabiy tafakkur taraqqiyotidagi oʻrni haqida 
atroflicha mulohaza yuritdi.

Ushbu adabiy kecha yosh avlod qalbida 
kitobxonlik madaniyatini shakllantirish, 
ularni milliy qadriyatlarimizga sadoqat ruhida 
tarbiyalash yoʻlida muhim ahamiyat kasb 
etdi. Maktab kutubxonasiga Toshkentdan 
olib borilgan yangi badiiy kitoblar, musiqa 
asboblari hamda oʻzbek milliy liboslari sovgʻa 
qilindi. Shuningdek, Alisher Navoiy, Zahiriddin 
Muhammad Bobur ijodi hamda oʻzbek tili 
bilimdonlari faxriy yorliq va tashakkurnomalar 
bilan taqdirlandi. Maktab direktori Meruyet 
Amirovaning taʼkidlashicha, maktabda oʻzbek 
va qozoq tillarida taʼlim beriladi. Oʻzbek tili 
va adabiyoti boʻyicha muntazam tanlovlar 
oʻtkaziladi. Gʻoliblar oliy oʻquv yurtlariga 
imtiyoz va grantlar asosida oʻqishga qabul 
qilinadi.

Chimkent shahrida joylashgan Alisher 
Navoiy nomidagi 11-maktabda oʻtgan maʼnaviy-
maʼrifiy tadbir shoir byustiga gul qoʻyish bilan 
boshlandi. Shu yerda ulugʻ maʼrifatparvar jadid 
bobomiz Mahmudxoʻja Behbudiyning “Dunyo 
imoratlarining eng ulugʻi maktabdir” degan 
hikmatli soʻziga yana bir karra ishonch hosil 
qildik. Chunki maktab eng ilgʻor zamonaviy 
jihozlar bilan taʼminlangan.

Taʼlim muassasasidagi tadbirda Toshkentdan 
borgan sanʼat ustalari, mahalliy sanʼatkorlar, 
shoirlar va adiblar, vatandoshlarimiz, mahalliy 
aholi hamda Oʻzbekistonning Qozogʻistondagi 
elchixonasi hamda bosh konsulxona vakillari 
ishtirok etdi. Oʻquvchilar tomonidan “Xamsa” 
dostonlari hamda “Boburnoma” asosida 
tayyorlangan sahna koʻrinishlari namoyish 
etilgani toʻplanganlarning olqishiga sazovor 
boʻldi. 23 ta qozoq, 24 ta oʻzbek sinfi mavjud 
boʻlgan mazkur maktab direktori Gulzina Nosir 
qizi maktabda oʻzbek tili va adabiyoti fanlarining 
oʻqitilishi, adabiyot toʻgaragining faoliyati, 
aksariyat oʻqituvchilarning Toshkentdagi oliy 
taʼlim muassasalarida oʻqigani haqida soʻzlab 
berdi. Maktabning oʻquvchi va oʻqituvchilar 
jamoasiga Toshkentdan maxsus olib borilgan 
badiiy kitoblar, milliy kiyimlar, oʻzbek cholgʻu 
asboblari sovgʻa qilindi. 

— Hozir Turkiston viloyatida Alisher Navoiy 
nomi bilan atalgan beshta maktab, muzey va 
boshqa muassasalar bor, — deydi maktabning 
oʻzbek tili va adabiyoti fani oʻqituvchisi Begmat 
Turdiqulov. — Har yili ulugʻ shoirning tavallud 
kuni arafasida navoiyxonlik anjumanlari, 
mushoiralar oʻtkazib kelinadi.

Shu mavzudagi suhbatni Qozogʻiston 
Respublikasi “Doʻstlik” hamjamiyati raisi 
Abdulla Ismatullayev davom ettirdi:

— Alisher Navoiy va Mirzo Bobur tavalludi 

munosabati bilan qadimdan Qozogʻiston 
zaminida yashab kelayotgan biz — oʻzbeklar 
uchun bir necha yildan buyon alohida dastur 
asosida maʼnaviy-maʼrifiy tadbirlar uyushtirib, 
oʻzbek-qozoq xalqlari oʻrtasida doʻstlik 
rishtalarini yanada mustahkamlab kelayotgan 
Oʻzbekistondagi “Vatandoshlar” jamoat 
fondiga, ushbu tadbirlarda faol qatnashib, 
oʻz ijodi, sanʼati bilan birodarlik aloqalari 
mustahkamlanishiga munosib hissa qoʻshib 
kelayotgan oʻzbekistonlik shoirlar, olimlar, 
sanʼatkorlarga samimiy minnatdorlik bildiramiz. 

Ahmed Boytursunov nomidagi maktabda 
oʻtgan maʼnaviy-maʼrifiy tadbir ham qiziqarli, 
rang-barang dastur asosida tayyorlangani bilan 
yodda qoldi. Maktab direktori Larisa Sirotina 
ushbu taʼlim dargohida oʻzbek tilini oʻqitish va 
oʻrganish ilgʻor innovatsion vositalar asosida 
olib borilayotgani toʻgʻrisida maʼlumot berdi:

— Maktabimizda oʻzbek tilida oʻtkaziladigan 
“Ona tilim — jon-u dilim” xalqaro tanlovi, fan 
olimpiadalari gʻoliblari koʻp, — deydi u. — 
Mahoratli oʻqituvchimiz Husnobod Saidaliyeva 
oʻquvchilarga oʻzbek milliy qoʻshiq va 
raqslarini oʻrgatadi. Oʻquvchilarimiz shahar va 
viloyat miqyosida oʻtadigan sanʼat va madaniyat 
tadbirlarida muvaffaqiyatli ishtirok etib, sovrinli 
oʻrinlarni qoʻlga kiritmoqda.

Turkiston viloyati va Chimkent shahridagi 
maktab oʻquvchilari oʻrtasida Alisher Navoiy 
asarlarini targʻib etish va oʻrganishga qaratilgan 
uch bosqichdan iborat tanlov Chimkent 
shahridagi Oʻzbek drama teatrida boʻlib oʻtdi. 
Koʻrik-tanlov qizgʻin bahslar bilan kechdi. 
Tanlovni navoiyshunos, adabiyotshunos 
olimlardan iborat nufuzli hayʼat baholab bordi. 
Hayʼat aʼzolari tarkibida oʻzbekistonlik olim, 
filologiya fanlari doktori Hulkar Hamroyeva 
ham bor. Ushbu tanlov hamda “Ona tilim — 
jon-u dilim” xalqaro tanlovi, fan olimpiadalari 

gʻoliblariga bir necha tashkilotlarning, 
jumladan, qoʻshni respublikada oʻzbek tilida 
nashr etiladigan “Janubiy Qozogʻiston” gazetasi 
tomonidan ham qimmatbaho esdalik sovgʻalar 
topshirildi. Tajribali jurnalist va publitsist 
Rayimjon Aliboyev bosh muharrirlik qilib 
kelayotgan ushbu gazeta hozir katta adadda 
chop etiladi. U vatandoshlarimiz orasida qiziqib 
oʻqilayotganini ham aytib oʻtmoq joiz, albatta.

Chimkent shahridagi Jumabek Tashenov 
nomidagi universitet oʻqituvchisi Shahlo 
Noraliyeva koʻp yillardan buyon shu tanlovlarni 
oʻtkazishda tashabbuskor va masʼul. Uning 
taʼkidlashicha, Alisher Navoiy asarlari 
yoshlarning ongiga kuch-quvvat beradi, 
insonlarni, ellarni, xalqlarni birlashtiradi.

Muhtasham teatr sahnasida oʻtgan badiiy-
madaniy anjuman yakunida Oʻzbekiston davlat 
filarmoniyasi yakkaxon xonandalari Dilshod 
Hayitboyev va Dilnoza Otaxoʻjayeva ijrosida 
Alisher Navoiy va Zahiriddin Bobur gʻazallari 
asosida xalqona, zamonaviy qoʻshiqlar ijro 
etildi.

—  Q o z o g ʻ i s t o n  z a m i n i d a g i 
millatdoshlarimiz, vatandoshlarimizning 
hayoti bilan yaqindan tanishib, kuzatib, ular 
har doim yurtimizda roʻy berayotgan ijobiy 
oʻzgarishlarni diqqat bilan kuzatishiga amin 
boʻlasiz, — deydi Oʻzbekistonning Olmaota 
shahridagi bosh konsulxonasi birinchi 
kotibi Erkinjon Abduqayumov. — Xorijdagi 
vatandoshlarimizning farzandlari asosan ingliz, 
rus yoki mahalliy tillardagi maktablarda taʼlim 
oladi. Ular uchun, ayniqsa, Alisher Navoiy, 
Zahiriddin Muhammad Bobur ijodini chuqur 
oʻrganish gʻoyat muhim. Chunki alloma 
shoirlarning baytlari, hikmatlari, ruboiylari 
oʻzga yurtlarda unib-oʻsayotgan oʻzbek bolalari 
va oʻsmirlar uchun kuchli tarbiyaviy ahamiyatga 
ega.

Konsulning fikrlarini Qozogʻistondagi 
oʻzbek diasporasi faoli, katta hayotiy va mehnat 
tajribasiga ega inson — Ikrom Hoshimjonov 
ham qoʻllab-quvvatladi:

— Oʻzbek — qozoq, qozoq — oʻzbek 
azaldan bir-biriga qiz olib, qiz bergan xalq. 
Bir-birining xonadonidan hech qachon qadami 
uzilmagan. Qadimdan buyon davom etib 
kelayotgan ana shu qondoshlik, jondoshlikni 
yangi davrda yangi bosqichga koʻtargan 
Oʻzbekiston va Qozogʻiston Prezidentlariga biz, 
nuroniylar, faxriylar rahmat aytamiz. Keyingi 
yillarda dunyoda roʻy berayotgan keskin va 
ziddiyatli voqealar mintaqa davlatlarining oʻz 
kelajagini qurishda hamjihat, hamkor boʻlishini 
taqozo etmoqda.

Hazrat Alisher Navoiyning:
Olam ahli, bilingizkim, 

ish emas dushmanligʻ,
Yor oʻlung bir-biringizgakim, erur yorligʻ ish
degan hikmatli soʻzlari bugun har 

qachongidan ham dolzarb boʻlib qoldi. 
— Faoliyatim davomida yurtimiz boʻylab 

yoki xorijiy mamlakatlarda koʻp safarlarda 

boʻlganman va kuzatib amin boʻldimki, Alisher 
Navoiy va Zahiriddin Muhammad Bobur ijodi 
mamlakatimizda istiqomat qilayotgan boshqa 
millat vakillari boʻlgan yurtdoshlarimiz, 
qolaversa, boshqa yurtlardagi aholi orasida 
ham doʻstlik, birodarlikni mustahkamlovchi 
ahamiyatga ega, — deydi telejurnalist Iqboloy 
Qirgʻizboyeva. — Shu bois, Navoiy va Boburdan 
boshlangan adabiy anʼanalar hozir ham yashab, 
davom etib kelmoqda.

Alisher Navoiy va Zahiriddin Muhammad 
Bobur tavallud ayyomiga bagʻishlangan 
navbatdagi maʼnaviy-maʼrifiy tadbir Oqtov 
shahridagi “Doʻstlik uyi” boʻlib oʻtdi. Unda 
vatandoshlarimiz — oʻzbek va qoraqalpoqlar, 
shuningdek, ozarbayjon, turk, turkman, chechen, 

osetin, eron, rus va belarus milliy-madaniy 
markazlari vakillari ishtirok etdi. “Doʻstlik 
uyi”ning uzun, keng va yorugʻ zallarida oʻzbek 
milliy liboslari koʻrgazmasi tashkil etildi. Bu 
yerda ham mezbon tomonga oʻzbek tilidagi 
badiiy kitoblar, milliy cholgʻu asboblari sovgʻa 
qilindi.

Oʻzbekiston Milliy universiteti oʻqituvchisi, 
tarix fanlari doktori Qahramon Matxoliqov 
taassurotlari, fikr-mulohazalarini bayon 
etar ekan, Navoiy va Bobur asarlarining 
Oʻzbekistonda va xalqaro miqyosda oʻrganilishi, 
ularni nashr, tarjima qilish borasida qilinayotgan 
ishlar yuzasidan yangi maʼlumotlarni taqdim 
etdi. Navoiy merosini zamonaviy ilmiy 
yondashuvlar asosida tadqiq etish hamda yosh 
avlod ongiga singdirish masalalariga alohida 
eʼtibor qaratdi.

Anjumanda soʻzga chiqqanlar Navoiy 
va Boburning boy maʼnaviy merosi, jahon 
tamadduniga qoʻshgan hissasi haqida fikr-
mulohazalar bildirdi, madaniy chiqishlar 
namoyish etildi. Mezbon va mehmonlar oʻrtasida 
boʻlib oʻtgan samimiy suhbatlar, iliq muloqotlar 
va aytilgan ezgu tilaklar kechaga alohida fayz 
bagʻishladi.

— Oʻzbek kuy-qoʻshiqlari, sheʼrlarini 
yurakdan sogʻingan ekanmiz, — deydi 
chimkentlik millatdoshimiz, bir necha yildan 
buyon “Vatandoshlar” jamoat fondi tadbirlarida 
faol qatnashib kelayotgan Yulduz Jahongirova. 
— Aslida, ona tilimizda jonli ijro etilgan 
qoʻshiqlarga nima yetsin.

“Vatandoshlar” jamoat fondi, Oʻzbekiston 
Respublikasining Oqtov shahridagi bosh 
konsulligi, Qozogʻiston xalqlari assambleyasi, 
Qozogʻistondagi oʻzbek va qoraqalpoq 
milliy madaniyat markazlari hamkorligida 
Atirav shahridagi “Doʻstlik uyi”da Alisher 
Navoiy tavalludining 585 yilligi va Zahiriddin 
Muhammad Bobur ijodiga bagʻishlab 
oʻtkazilgan adabiy kecha adabiyot, madaniyat 
va sanʼat anjumaniga, doʻstlik, birodarlik 
bayramiga aylanib ketdi.

— Oʻzbekistonda ajdodlar merosiga hurmat, 
milliy qadriyatlar va urf-odatlarni asrab-
avaylashga eʼtibor juda yuqori, — dedi Atirav 
shahri hokimi oʻrinbosari Erdoʻst Abdusattorov. 
— Nafaqat olimlar va keksa ziyolilar, balki 
yoshlar ham Navoiyni, Boburni yaxshi biladi. 
Ularning sheʼrlari, gʻazallarini yoddan aytadi. 
Haqiqatan, Navoiy va Bobur asarlari nafaqat 
oʻzbek va turkiy tilli xalqlar, balki butun dunyo 
xalqlarining noyob boyligi ekaniga yana bir 
karra ishonch hosil qildik. Qozoq va oʻzbek 
xalqlari oʻrtasidagi adabiy doʻstlik abadiy 
doʻstlikka aylanib borayotir.

Diltortar kuy-qoʻshiqlar barchani davraga 
chorladi, oʻyin tushmagan bir kishi ham qolmadi, 
desak mubolagʻa boʻlmaydi. Qoraqalpogʻistonda 
xizmat koʻrsatgan artist Baxtiyor Jumatoyevning 
qoʻshiqlarini zalda oʻtirgan vatandoshlarimiz 
joʻr boʻlib kuyladi.

“Vatandoshlar” jamoat fondi faollari 
Hojiakbar Isʼhoqov, Odilbek Komilov, 
Oʻzbekistonning Oqtov shahridagi bosh 
konsuli Jamoliddinxoʻja Abdukarimovning 
jonbozligi bilan yuqori saviyada tashkil etilgan 
ushbu bayramda milliy madaniyat markazlari, 
oʻzbek va qozoq yoshlari vakillari ishtirok etdi. 
Tantanali tadbir oʻzbek, qoraqalpoq va qozoq 
sanʼat ustalarining kuy-qoʻshiqlari, raqslari 
bilan yakun topdi. Shuningdek, “Vatandoshlar” 
jamoat fondi hamda Qozogʻistondagi oʻzbek va 
qoraqalpoq milliy markazlari bilan kelgusidagi 
hamkorlik rejalari muhokama qilinib, yangi 
loyihalar boʻyicha kelishuvlarga erishildi. 

Xullas, Qozogʻistonda insoniyatni 
kamolotga chorlovchi gʻoyalar ijodkori boʻlgan 
Alisher Navoiy va Zahiriddin Muhammad 
Bobur xotirasiga yuksak ehtirom koʻrsatildi. 
Yuqori saviyada oʻtgan barcha tadbirlar va 
anjumanlarda ulugʻ mutafakkir va alloma 
shoirlarning ulkan maʼnaviy merosi bugun ham 
millatlarni, qalblarni yaqinlashtirishga xizmat 
qilib kelayotgani taʼkidlandi. 

NON  VA  TUZ  KABI  ULUG‘

Salim ASHUR,
Yozuvchilar uyushmasi raisi 

maslahatchisi, Oʻzbekistonda 
xizmat koʻrsatgan jurnalist

Asrlar oʻtdi va yana oʻtadi. Dunyo gʻazal mulkining 
sultoni Hazrat Alisher Navoiy ijodini oʻrganadi, 
oʻrganaveradi, shoh va shoir Zahiriddin Muhammad Bobur 
merosiga qiziqadi, unga intiladi, intilaveradi.

Chunki Alisher Navoiy turkiy adabiyotni yulduzlar yoniga 
olib chiqdi, turkiy tilli adabiyotning mukammal andozasini 
yaratdi, Hazratdan keyin turkiy tilda adabiyot insho qilish 
rasm boʻldi, boshqa turkigoʻy shoirlar ham oʻz ona tilida 
dadil yoza boshladi. Mirzo Boburning nafis va mardona 
ruboiy hamda gʻazallari, “Boburnoma”, yana boshqa 
asarlari beqiyos jozibasi, badiiy va ijodiy qimmati bilan 
jahon ahlini maftun etib keladi. 

YANGI O‘ZBEKISTON


